
Нуқтаи назар

зи±рат туризми
МУ¥ИМ КРЕАТИВ ДРАЙВЕР

Жаҳон иқтисодиётида сайёҳликнинг 
аҳамияти ва ўрни йилдан йилга 
ортиб бормоқда. Мазкур сектор 
табиий ресурсларнинг камайиб 
кетишига олиб келмаган ҳолда, 
мамлакат иқтисодиётининг 
ўсишига хизмат қилади. 
Сайёҳликни ривожлантириш 
савдо, транспорт, алоқа, қишлоқ 
хўжалиги, қурилиш, истеъмол 
товарлари ишлаб чиқариш ва 
бошқа етакчи тармоқларга ижобий 
таъсир кўрсатади. Бу жиҳатдан у 
иқтисодиётнинг муҳим креатив 
драйверидир. 

Халқаро туризм ва саёҳат кенгаши 
маълумотига кўра, 2023 йилда жаҳон 
ялпи ички маҳсулотининг 9,5 трил­
лион доллари глобал туризм тармоғига 
тўғри келди. Бу пандемиядан илгариги 
— 2019 йилги кўрсаткичнинг 95 фоизи 
демакдир.

Имкониятлардан кенг фойдалан­
ган ҳолда халқаро ва ички туризмни 
ривожлантириш орқали соҳа рақобат­
бардошлигини таъминлаш мамлакати­
миз иқтисодиёти олдида турган муҳим 
вазифалардан. 2019-2025 йилларда 
Ўзбекистон Республикасида туризм 
соҳасини ривожлантириш концепция­
си ва “Ўзбекистон — 2030” стратегия­
сида туризмни миллий иқтисодиётнинг 
стратегик соҳасига айлантириш вази­
фаси қўйилган. Бунинг учун сайёҳлик 
хизматларини диверсификациялаш ва 
сифатини ошириш, соҳага хорижий 
сармоя жалб қилиш ҳамда самарали 
реклама-маркетинг ишларини бажа­
риш зарур.

Ўзбек қўшиқчилиги тарихида, хусусан, миллий эстрада 
санъати ривожида Зокировлар сулоласининг алоҳида 
ўрни бор. Шарқ фольклори ва замонавий эстрада санъати 
уйғунлаштирилиб, “Мюзик холл” ижодий жамоаси, машҳур 
“Ялла” ансамбли ташкил топишида, кўплаб истеъдодли 
ёшларнинг юзага чиқишида Ботир Зокировнинг 
хизматлари беқиёс.

Яқинда пойтахтимизда миллий эстра­
да санъати асосчиси Ботир Зокиров 
ҳайкали очилиш маросими ўтказилди. 
Тадбирда давлатимиз раҳбари иштирок 
этиб, 29 ёшида Ўзбекистон халқ артис­
ти унвонига сазовор бўлган, 30 йил да­
вомида оғир дард билан курашган ва шу 
ҳолатда ҳам куйлашдан, ҳаётни мадҳ 
этишдан тўхтамаган метин иродали 
санъаткорнинг хотираси абадийликка 
муҳрлангани билан санъатсевар халқи­
мизни табриклади.

Зокировлар сулоласининг халқи­
миз маънавий оламини бойитишдаги 

хизматлари юксак баҳоланиб,  ўз 
қадр-қимматига эга бўлиб келмоқда. 
Ботир Зокиров 2021 йилда “Эл-юрт ҳур­
мати” ордени билан мукофотланди ҳамда 
таваллудининг 85 йиллиги кенг нишон­
ланди. Ўша йили Ўзбекистон давлат кон­
серваторияси ҳузурида Ботир Зокиров 
номидаги Миллий эстрада санъати инс­
титути ташкил этилди. Унинг номидаги 
миллий мукофот таъсис этилди, илмий 
ва бадиий асарлар, ҳужжатли фильм ва 
спектакллар яратилди. 

Тараққиёт мезонлари

“МА¥АЛЛА ЕТТИЛИГИ”
Дарахтга шакл берилиши 
унинг ҳосилдорлигига 
ижобий таъсир қилади. 
Чунки шу орқали илдиздан 
келаётган қувват керакли 
новдаларга йўналтирилади. 
Бу юз йиллардан буён 
исботини топган ҳақиқат. Шу 
боис, маълум вақт ўтгач бу 
амалиёт қайта бажарилиши, 
новдаларга яна янги ҳаёт 
бахш этилиши керак.

Давлат бошқаруви тизими ҳам худди 
шундай, назаримда. Уни ҳам вақт ўти­
ши билан давр нафаси, замон шиддатига 
мослаб ўзгартириб туриш, янгиланишлар 
киритиш зарурати туғилади. Аммо ана 
шу ислоҳотлар жараёнида айрим ўзгар­
мас қонуниятларга амал қилиш керак 
бўлади. Бу ўша халқнинг урф-одати, қад­
риятлари, яшаш тарзи, тафаккури билан 
боғлиқ. 

Биздаги маҳалла тизими ҳақида ҳам 
шундай фикр айтиш мумкин. Бу тизим 
халқимиз тарихи билан бевосита боғ­
лиқ. Ҳозир унинг ўтмиши ҳақидаги 

Ўзбекистон билан Россия ўртасидаги кўп 
қиррали ҳамкорликни янада кенгайтириш, кенг 
қамровли стратегик шериклик ва иттифоқчилик 
муносабатларини мустаҳкамлаш масалалари 
кўриб чиқилди.

Ўзбекистон ва Россия етакчилари олий даража­
даги учрашувлар натижасида эришилган келишув­
лар ижросининг бориши ҳамда бўлажак икки то­
монлама тадбирлар режасини муҳокама қилдилар.

ªЗБЕКИСТОН ВА РОССИЯ ЕТАКЧИЛАРИ 
ТЕЛЕФОН ОР¯АЛИ МУЛО¯ОТ ¯ИЛДИЛАР

ªЗБЕКИСТОН РЕСПУБЛИКАСИ 
ПРЕЗИДЕНТИ ЭРОННИНГ ТОШКЕНТДАГИ 
ЭЛЧИХОНАСИГА ТАШРИФ БУЮРДИ

21 май куни Ўзбекистон Республикаси Президенти 
Шавкат Мирзиёевнинг Россия Федерацияси Президенти 

Владимир Путин билан телефон орқали мулоқоти бўлиб ўтди.
Товар айирбошлаш ҳажмини кўпайтириш, 

етакчи корхоналарнинг кооперация лойиҳала­
рини амалга ошириш ва маданий-гуманитар 
алмашинув дастурларини илгари суриш, шу 
жумладан, ҳудудлар ўртасидаги алоқаларни 
фаоллаштириш масалаларига алоҳида эътибор 
қаратилди.

ЎзА

СО¡ЛИ¯НИ СА¯ЛАШ СО²АСИДАГИ 
ТАКЛИФЛАР МУ²ОКАМА ¯ИЛИНДИ

Президент Шавкат Мирзиёев 21 май куни Соғлиқни сақлаш лойиҳалари 
маркази томонидан амалга оширилаётган ишлар ва янги таклифлар 

тақдимоти билан танишди.

Хотира — уйғонса гўзал

Ёхуд масъулият отам ва 
акамдан сўнг бизга ўтган

Фаррух ЗОКИРОВ: 
МЕН ЖУДА БАХТЛИ 

ИНСОНМАН! 

Давлатимиз раҳбари дипломатик ваколатхона­
да очилган Ҳамдардлик китобига самимий таъ­
зия ва таскин сўзларини ёзиб қолдирди.

Ўзбекистон етакчиси элчи Муҳаммадали 
Искандарий билан қисқа суҳбатда Президент 
Иброҳим Раисий етук давлат арбоби ва сиёсатчи 
бўлгани, Эроннинг барқарор ижтимоий-иқтисо­
дий ривожланишига, аҳоли фаровонлигини оши­
ришга ҳамда мамлакатнинг халқаро обрўсини 

Ўзбекистон Республикаси Президенти Шавкат Мирзиёев 21 май куни 
Эрон Ислом Республикасининг элчихонасига ташриф буюриб, мамлакат 
шимолида вертолёт қулаши оқибатида Президент Иброҳим Раисий ва 
унга ҳамроҳлик қилган шахслар фожиали ҳалок бўлгани муносабати 

билан дўст Эрон халқига чуқур ҳамдардлик билдирди.
мустаҳкамлашга, шунингдек, давлатларимиз ўр­
тасида ўзаро манфаатли кўп қиррали ҳамкорлик­
ни кенгайтиришга улкан ҳисса қўшганини алоҳи­
да таъкидлади.

Куни кеча Ўзбекистон Президенти Эроннинг 
Олий диний раҳбари оятуллоҳ Сайид Али 
Хоманеийга ҳамдардлик мактуби йўллаган эди.

ЎзА

Таълим ва тиббиёт энг муҳим ва 
кенг қамровли ижтимоий соҳалардир. 
Шу боис, ислоҳотларни жадаллашти­
риш ва самарадорлигини ошириш 
мақсадида бу соҳаларда Лойиҳа офис­
лари ташкил этилди.

Хусусан, давлатимиз раҳбарининг 
шу йил 22 январдаги қарорига мувофиқ 
тузилган Соғлиқни сақлаш лойиҳалари 
маркази томонидан бирламчи бўғин 
ва тез тиббий ёрдам тизимини тако­
миллаштириш, давлат тиббий суғур­
тасини жорий этиш, дори-дармонлар 
харидини тартибга солиш бўйича қатор 
таклифлар ишлаб чиқилган.

Тақдимотда ушбу йўналишлар 
атрофлича таҳлил қилинди.

Мамлакатимизда ҳаёт сифатига  
бевосита дахлдор бу соҳага катта 
эътибор қаратилмоқда. Сўнгги 7 йилда 
соғлиқни сақлаш тизимига ажратила­
ётган маблағлар ҳажми 5,9 триллион 
сўмдан 33,5 триллион сўмга, яъни  
6 баробар оширилди. Шифохоналар 
замонавий жиҳозланиб, янгилари бар­
по этилмоқда. Тиббиётни халққа яқин­
лаштириш мақсадида жойларда скри­
нинг текширувлари ўтказилмоқда.

Таҳлилларга кўра, соҳада аҳоли 
мурожаатларининг 30 фоизигина бир­
ламчи бўғинда ҳал бўляпти. Айрим 

касалликлар бўйича даволаш услуб­
лари эскирган. Ҳамшираларнинг иш 
доираси кенг эмас.

Бугунги кунда гипертония, юрак 
ишемик ва сурункали ўпка хасталик­
лари, бронхиал астма, қандли диа­
бет, гепатит каби энг кўп учрайдиган  
7 та касаллик гуруҳи бўйича даволаш 
стандартлари халқаро талаблар асо­
сида янгиланди. Йил якунигача яна  
300 та клиник протоколлар қайта 
кўриб чиқилади. Беморларга одатий 
текширувларни белгилаш, дорисиз 
даволаш каби вазифалар шифокордан 
ҳамширага ўтказилади. Поликлини­
каларда беморлар ҳаракати тартибга 
солиниб, шифокорларга навбат кутиш 
вақти камайтирилади.

Маълумки, уч йил аввал тажриба 
тариқасида Сирдарё вилоятида тиб­
бий суғурта механизмлари йўлга қў­
йилган эди. Бу соҳадаги кўплаб кам­
чиликларни кўрсатиб берди.

Тиббиёт муассасалари етарлича 
рақамлаштирилмагани сабабли суғур­
та тизими тўлиқ ишламаяпти. Шифо­
корларнинг кўп вақти ҳисобот тўлди­
ришга кетяпти.

Шу боис, Тошкент шаҳрида соҳани 
рақамлаштириш бўйича намунавий ти­
зим яратиш вазифаси қўйилди. Бунинг 

учун барча муассасалар янги компью­
тер ва техника воситалари билан жиҳоз­
ланади. Йил якунигача “Электрон по­
ликлиника” ва “Электрон шифохона” 
тизимлари ишга туширилади.

Шунга асосланиб, 2024 йилда пой­
тахтимизда давлат тиббий суғурта ме­
ханизмлари жорий этилади. Эътибор­
лиси, бу аҳоли томонидан тўланаётган 
умумий солиқлар ҳисобидан бўлади 
ва одамлардан қўшимча бадаллар ун­
дирилмайди.

Тиббий суғурта доирасида:
— давлат томонидан аҳолига бепул 

кўрсатиладиган тиббий хизматлар ва 
дори воситаларининг кафолатланган 
пакети жорий этилади;

— беморларни ўзлари бирикти­
рилган оилавий шифокорлар орқали 
тор соҳа мутахассисларига ёки ши­
фохоналарга йўллаш тизими ташкил 
қилинади. Бунда ушбу тартибга риоя 
қилинган ҳолдагина бепул тиббий 
хизматлар кўрсатилади;

— аҳолига кафолатланган пакет 
доирасида энг кўп учрайдиган ка­
салликлар бўйича дори воситалари 
электрон рецепт асосида дорихоналар 
орқали бепул берилади.

Тез тиббий ёрдам тизими таҳ­
лил қилинар экан, асосий муаммо 

мурожаатларни касалликнинг оғир­
лигига қараб сараламаслик билан боғ­
лиқ экани кўрсатиб ўтилди.

Шу боис, тез ёрдам “колл-марказ”ла­
рида беморларга шифокор маслаҳа­
ти ҳам йўлга қўйилиши белгиланди. 
Бу йил Тошкент шаҳрида, келаси 
йили бошқа ҳудудларда парамедик ва 
педиатрик бригадалар ташкил қилини­
ши айтилди. Тизим ходимлари тиббий 
маслаҳат шифокори, чақирувни сара­
лаш оператори, фельдшер-парамедик 
йўналишида қайта тайёрланади.

Тақдимотда дориларга ҳақиқий 
эҳтиёжни шакллантириш, уларни ха­
рид қилиш ва жойларга ўз вақтида ет­
казиб бериш масаласига ҳам алоҳида 
эътибор қаратилди. Тўғридан-тўғри 
шартнома асосида сотиб олинадиган 
дори воситалари ва тиббий буюмлар 
рўйхатини ҳамда харид жараёнини та­
комиллаштириш бўйича топшириқлар 
берилди.

Давлатимиз раҳбари жамиятда 
соғлом турмуш тарзини кенг ёйиш 
орқали касалликларнинг олдини 
олиш, одамларда ўз саломатлигига 
масъулият ҳиссини кучайтириш ҳами­
ша муҳимлигини таъкидлади.

ЎзА

фактларни санаб, илмий баҳс очиш 
ниятимиз йўқ. Аммо бир ҳақиқатни 
эътироф этиш керак, маҳалла тизими­
да халқимизнинг минг йиллик энг эзгу 

қадриятлари жамланган. Диёримиз­
да қийналган оилаларга ёрдам бериш, 
ёши улуғларга ҳурмат, кичикларга из­
зат кўрсатиш, бир болага етти маҳалла 

ота-она каби кўплаб қарашлар, қадрият­
лар бор. Буларнинг барчаси маҳаллада 
шаклланган. 

ДАВЛАТ БОШҚАРУВИНИНГ АҲОЛИГА ЭНГ ЯҚИН ВА ЯКДИЛ ТИЗИМИ

Мен бу тарихий ҳодисанинг гувоҳи бўлдим. Ҳеч эсимдан чиқмайди: 1973 йилда Ленинградда 
— мюзик холл ривожланган марказда “Тошкент мюзик холл” концерти қўйилди. Аввалига 

ташкилотчи ва санъатшунослар ҳайрат ва пичинг аралаш “Тошкент мюзик холи қанақа 
бўларкан?” дейишди. Биринчи кун концерт бошланди. Ҳамма самимий олқишлади, тан берди 

ва мафтун бўлди…
2 Жамият

Бошланиши 1-бетда

Хотира — уйғонса гўзал

Навоий вилоятидаги шаҳар ва туманлар 
ҳамма соҳада ўзига хосликка эга. Қишлоқ 
хўжалигига ихтисослаштирилган туманлар­
да томорқачилик анча ривожланган. Ҳатто 
шаҳарларда ҳам озгина ердан мўмай даро­
мад топаётганлар кўпайиб бормоқда. Навоий 
шаҳридаги Хончорбоғ маҳалласини ана 
шундай уддабурон миришкорлар маскани, 
дейиш мумкин. Кичик томорқада етишти­
рилган маҳсулотлар рўзғорнинг кам-кўсти­
ни тўлдириш билан бирга, бозорга ҳам олиб 
чиқилмоқда. Жумладан, маҳаллада яшовчи 
Юсуф Каримов хонадонидаги иссиқхонада 
лимон, апельсин, мандарин, банан кўча­
ти, шунингдек, помидор, бодринг ва турли 
кўкатлар экилган.

— Иссиқхонамиз 1,5 сотих бўлса-да, яхши 
даромад келтиряпти. Чунки асосан, цитрус 
мева етиштирамиз. Бунинг ўзига яраша қи­
йинчиликлари ҳам бор. Масалан, лимонни 
бир марта совуқ урди. Бу йил қайта ҳосилга 
кирди. Банан, апельсин, мандарин ҳам да­
ромад олиб кела бошлайди, — дейди Юсуф 
Каримов. — Рўзғор учун картошка, помидор 
ва бошқа қишлоқ хўжалиги маҳсулотлари 
шу иссиқхонадан чиқади. Гап ернинг катта 
ёки кичиклигида эмас. Муҳими, меҳнатдан 
қочмай, томорқанинг ҳар қаричидан унумли 

фойдаланиш керак. Ана шунда даромад ҳам, 
барака ҳам бўлади.

Иссиқхонага кираркансиз, ўртадаги пар­
ранда боқишга мўлжалланган симтўрли 
катаклар эътиборни тортади. Ҳаво совиган 
кезлари хонадон соҳибининг товуқлари ис­
сиқхонадаги катакларда сақланади. Бу бир 
томондан, уларни совуқдан асраса, иккинчи 
томондан парранда тафти иссиқхонадаги 
ҳавонинг илиқ бўлишига ёрдам беради. Иш 
билганга минг танга, деб бежиз айтишмаган.

Ушбу маҳалладаги Шавкат Тўқлиев хо­
надони ҳам мўъжаз томорқадан барака топа­
ётир. Оила аъзолари қўзиқорин етиштириб, 
мўмай фойда кўрмоқда. Ҳадемай иссиқхо­
нада етиштирилган помидорни бозорга олиб 
чиқади.

Маҳаллада қўзиқорин етиштириш билан 
шуғулланувчилар кўпчилик. Чунки даро­
мадли, камхарж, фақат қунт билан меҳнат 
қилинса, мўл ва баракали ҳосил берадиган 
қўзиқоринни харидорлар маҳалланинг ўзи­
дан олиб кетади.

Қўшни қўшнидан ибрат олади, дегани­
дек, ҳудудда томорқасидан доимий даромад 
топаётганлар кўпайиб бормоқда. Айни вақт­
да етарлича унумли фойдаланилмаётган то­
морқаларда Сайхунобод тажрибаси асосида 

иссиқхона қуриш, банк кредити ажратиш 
ва аҳолининг даромад манбаларини кўпай­
тириш бўйича хонадонбай ишлар бажарил­
моқда. Томорқа эгаларини “бир маҳалла —  
бир маҳсулот” тамойили асосида муайян 
қишлоқ хўжалиги экинини етиштиришга 
ўргатиш, паррандачилик, чорвачилик ва боғ­
дорчиликда юқори самарадорликка эришиш 
учун ҳар бир хонадон имконияти ўрганилиб, 
амалий ёрдам берилмоқда.

— Маҳалламизда мингдан зиёд хона­
дон истиқомат қилади. Ҳар бир уй ўрганиб 

чиқилиб, ишсизларга томорқадан бир 
неча марта ҳосил олиш бўйича тавсия ва 
маслаҳатлар бериляпти. Иссиқхона қуриш, 
паррандачилик, гулчилик ва бошқа йўна­
лишда иш бошламоқчи бўлганларга банкдан 
кредит ажратилмоқда, — дейди “Хончор­
боғ” маҳалла фуқаролар йиғини раиси Аза­
мат Қурбонов. — Малакали, тажрибали му­
тахассислар маслаҳати билан уларга яқиндан 
ёрдам бермоқда. Бу жараёнда “маҳалла етти­
лиги”га нуронийлар ва фаоллар ҳам яқиндан 
кўмаклашмоқда.

Кармана туманидаги Варқ маҳалласи­
да айни вақтда 800 дан зиёд хонадон бор. 
Маҳалланинг асосий драйвери — қишлоқ 
хўжалиги, чорвачилик ва хизмат кўрсатиш. 
Жорий йил “маҳалла еттилиги” иштиро­
кида ўтказилган хатловда 52 ишсиз фуқаро 
борлиги аниқланиб, 17 нафари турли кор­
хона ва ташкилотларга ишга жойлаштирил­
ди. Хоҳловчиларга Сайхунобод тажрибаси 
асосида оилавий тадбиркорлик фаолиятини 
йўлга қўйиш, иссиқхона ташкил этиш, пар­
рандачилик, чорвачилик ҳамда бошқа йўна­
лишларда даромад топиши учун банк креди­
ти ва субсидия ажратилди.

— Хонадонлар имкониятини ўрганиб, 
14 фуқарога банкдан кредит олиб берилди. 
Айни вақтда улар иш бошлади. Қолганлари­
га ҳам кўмак берилмоқда, — дейди маҳалла­
даги ҳоким ёрдамчиси Нуриддин Латипов. 
— Сайхунобод тажрибасини жорий этиш 
орқали ишсизлар сони камайиб бормоқда. 
Йил якунига қадар маҳалламизни ишсиз­
ликдан холи ҳудудга айлантиришни мақсад 
қилганмиз.

Ушбу маҳалладаги Санобар Низомова 
ҳам ҳоким ёрдамчиси ва тижорат банкла­
ри тавсияси билан паррандачиликни йўл­
га қўйди. У сотиб олган 600 жўжа ҳадемай 
каттариб, тухумга киради, оилага қўшимча 
даромад келтиради. Муҳими, оила бекаси бу 
юмуш орқали бандлигини таъминлади.

Тадбирли киши нафақат ўзи, балки бош­
қалар учун ҳам фойда келтиришини Гулруҳ 

Жўраева мисолида кўриш мумкин. 2009 
йили хонадонида ширинликлар тайёрлай 
бошлаган тадбиркор аёл яқинда банкдан кре­
дит олиб, фаолиятини кенгайтирди. Маҳал­
ласидаги 10 дан ортиқ ишсиз хотин-қизни 
иш билан банд қилди. Айни вақтда бу ерда 
тайёрланаётган маҳсулотлар аҳоли дастурхо­
нига етказилмоқда. Муҳими, даромад яхши, 
ишлаётган хотин-қизларнинг турмуши фаро­
вон.

Тумандаги Уйрот маҳалласи аҳли ҳам 
томорқачиликда ўзига хос тажрибага эга. 
Асосан, ҳовлилардан иборат ҳудудда то­
морқа маданиятини ривожлантиришга 
алоҳида эътибор қаратилган. Жумладан, 
шу маҳаллада яшовчи Олим Жалолов 
банкдан кредит олиб, хонадонидаги ис­
сиқхоналар сонини учтага етказди. Айни 
вақтда иссиқхоналардан бирида помидор, 
бошқасида бодринг етиштираётир. Яна би­
рида парваришланган кўкатлар қиш бўйи 
бозорга олиб чиқилди. Бундан ташқари, 
томорқада эрта кўкламда экилган картош­
ка тайёр бўлган. Ҳосилдан бўшаган май­
донга яна экин экилади.

— Маҳалламизда Сайхунобод тажриба­
си жорий этилгандан кейин томорқамда қў­
шимча иссиқхона қуриш истаги пайдо бўл­
ди. Бу масалада ҳоким ёрдамчиси ва банк 
ходимлари яқиндан кўмаклашди. Қисқа муд­
датда кредит асосида иссиқхоналар қуриб 
берилди. Айни вақтда янги иссиқхонага ҳам 
экин экдим. Барча шароит ва имконият бор. 
Мутасаддилар ва мутахассислар хонадони­
мизга келиб, ўз ёрдами ҳамда тавсияларини 
беряпти. Муҳими, бу қулайликлардан са­
марали фойдаланиш лозим, — дейди Олим 
Жалолов.

Ушбу маҳалладаги оилалар кичик то­
морқада етиштирган ҳосили орқали рўзғо­
ри камчилигини бартараф этиш баробарида 
мева-сабзавотларни бозорга чиқариш орқа­
ли яхши даромадга эга бўлмоқда. Муҳими, 
Сайхунобод тажрибаси ва уни жорий этиш 
учун ажратилаётган кредит ўзини оқла­
моқда. Бу эса маҳаллалар обод, оилалар 
фаровон бўлишини таъминламоқда.

Ғолиб АБДУСАЛОМОВ,
“Янги Ўзбекистон” мухбири

Марҳум санъаткорни хотирлаш ҳамда 
бугунги кундаги қўшиқчилик санъатига оид 
айрим мулоҳазалар билан ўртоқлашиш мақ­
садида сулоланинг атоқли вакили, Ўзбекис­
тон, Қорақалпоғистон, Қозоғистон, Қирғи­
зистон, Тожикистон, Татаристон, Ингушетия 
халқ артисти, “Ялла” ансамбли раҳбари 
Фаррух ЗОКИРОВ билан суҳбатлашдик. 

— Яқинда акангиз Ботир Зокиров ҳай-
калининг очилиш маросимида иштирок 
этдингиз. Ўзбекнинг буюк санъаткорига 
кўрсатилган бундай эҳтиром бизни ҳам 
беҳад севинтирди. Сиз бу хушхабарни 
қандай қабул қилдингиз, кўнглингиздан 
нималар кечди?

— Ўйлайманки, бугун акамнинг пок руҳи 
жудаям шод. Қувонмай бўладими — пойтах­
тимизнинг қоқ марказида, Ботир Зокиров 
кўчаси юзида, консерватория рўпарасида 
акамнинг ҳайкали ўрнатилди, буни ҳайкал­
тарошлик шедеври, дейиш мумкин. Консер­
ватория ҳузурида унинг номидаги институт 
очилиши тарихий ҳодиса бўлди. “Бизнинг 
кўчада ҳам байрам бўлар экан-ку”, дегим 
келади.

Бежиз бу гапларни айтмаяпман. Ботир 
Зокиров туфайли юртимизда эстрада санъати 
илдизи, пойдевори қўйилди, бироқ бу илдиз­
га бир муддат вақтида сув қуйилмади, эъти­
бор берилмади… 

Охирги етти йил ичида бу илдиз эстрада 
санъатининг бақувват дарахтига айланди. 

— Ҳар қандай янгилик омма ораси-
да кенг ёйилиши, уни қабул қилиш қи
йин кечган. Ботир Зокировнинг эстрада 
санъатини қандай қабул қилишган?

— Дарҳақиқат, аввалига эстрадага енгил 
йўналиш сифатида қаралди ва бу нотўғри қа­
раш бўлган. Акам “Йўқ, бу ниҳоятда мурак­
каб, жиддий ва масъулиятли йўналиш”, дер 
эди. Аввало, бу йўналишнинг аудиторияси 

Фаррух ЗОКИРОВ: 
МЕН ЖУДА БАХТЛИ ИНСОНМАН! 
Ёхуд масъулият отам ва акамдан сўнг бизга ўтган

жуда кенг. Мана шундай шарафга эга бўлган 
санъаткорлар саҳна муқаддаслигини, халққа 
нима деяётгани, нима бераётганини ҳис қи­
лиши керак. Акам бунга қаттиқ қарар эди. 
Мана шу масъулият отам (Ўзбекистон халқ 
артисти Карим Зокиров) ва акамдан сўнг 
бизга ўтган.

Эстраданинг туб илдизи тупроғимизда, 
халқ оғзаки ижодимизда бор. Бу майдон 
санъати. Ўша сизу бизнинг қулоғимизга та­
ниш оҳанглар билан ривожланиб келмоқда. 
Аскиячилар, дорбозлар, бахшилар оҳангида 
бу санъатнинг асоси ётибди. Мана, қаранг:

Одамлару одамлар,
Эшитмадим деманглар…
Бугун дорбоз келди,
Дорбозлар келди…
— Ёш санъаткорлар эстрадага қай да-

ражада масъулият билан қарайди? Бу бо-
рада устоз-шогирд анъаналарининг ўрни 
қандай?

— Ёшларда шундай тушунча борки, гўё 
устоз кўрмай, таҳсил олмай, эстрада йўнали­
шида ном қозониш мумкин. Албатта, бу хато 
қараш. Бир пайтлар ўзимда ҳам бўлган: буни 
ёшлик максимализми деймизми, бастакорлик 
истеъдодимни кўрсатиб, Ботир акамнинг ре­
пертуарига мос қўшиқ ярата олармиканман, 
деб кўп уринганман. Аммо акам “Менга қара, 
ука, бу ҳали хом, кўп ўқиш керак”, дерди. 

Йиллар ўтди, санъат соҳасида кўп излан­
дим, устозлардан ўргандим, Консерватория­
да таҳсил олдим. Ҳеч эсимдан чиқмайди, 
ўша пайтлар “Ялла” ансамбли ташкил этил­
ган эди. 1979 йилда акам “Анави “Мажнун­
тол” қўшиғинг яхши чиқибди, шуни куйла­
сам майлими?” деб қолди. Ичимдаги қувон­
чу ҳаяжонни тасвирлаб бера олмайман. Акам 
ҳазил-мутойибани яхши кўрар эди. Ўзимни 
базўр тутдим ва “Майли, мен бир ўйлаб 
кўрай”, дедим. Кулишдик…

— Ботир Зокиров бор-йўғи 49 йил умр 
кўрган бўлса-да, катта ва айтиш жоиз-
ки, ўлмас ижодий мерос қолдирди, том 
маънода унинг овози кириб бормаган 
хонадон йўқ юртимизда. Лекин ҳали 20 
ёшга тўлмасдан оғир дардга йўлиққан. 
Шифокорлар қўшиқ куйлашни тақиқлаб 

қўйганига қарамай, куйлашда давом эт-
ган. У 30 йил оғир дард билан курашди, 
ўша пайтларни қандай хотирлайсиз?

— Ҳақиқатан, ёшлигида қаттиқ дардга 
чалинди, лекин жуда иродали инсон эди. Би­
рор марта бизга бирор ерим оғрияпти дема­
ган, ҳеч қачон нолимаган ва ҳаётни жуда се­
вар эди. Мунтазам шифокор назоратида бў­
либ, репетицияларга тез ёрдам машинасида 
қатнарди. Халқимизни, юртимизни ниҳоятда 
яхши кўрарди. Бу муҳаббат унинг тақдирида 
ҳам акс этди.

Унинг халқаро фестивалда илк муаллиф­
лик қўшиғи 1959 йилда куйланган бўлиб, 
Ватан ҳақида эди. Ушбу “Ўзбекистон — гў­
зал бўстон” қўшиғи билан олтин медалга са­
зовор бўлган. Оғир касал бўлишига қарамай, 
1985 йили давлат тадбирида Шароф Раши­

довнинг “Ўлкам, омон бўл” шеърига баста­
ланган қўшиғи билан иштирок этди. Буни 
қарангки, ўлимидан аввал куйлаган охирги 
қўшиғи ҳам Ватан ҳақида бўлди. 

— Ботир Зокиров Шарқ фольклори ва 
замонавий эстрада санъатини уйғунлашти-
риб, “Мюзик холл” ижодий жамоасини 
ташкил этган. Мана шу жараён, жамоанинг 
ижодий фаолияти ҳақида ҳам тўхталиб ўт-
сангиз… Ўзи “Мюзик холл” нима?

— Москва ва Ленинградда ҳамма билади­
ган машҳур мюзик холлар бор эди. Ўшанда 
Ботир акам “Мюзик холл аслида, Ўзбекис­
тонда бўлиши керак. Айниқса, шарқона 
эртак ва афсоналар таркибида мюзик холл 
бор”, деди ва буни татбиқ этишга кириш­
ди. Кўплаб дўстларини, катта, таниқли 
режиссёрларни бунга жалб қилди. 

Мен бу тарихий ҳодисанинг гувоҳи бўл­
дим. Ҳеч эсимдан чиқмайди: 1973 йилда 
Ленинградда — мюзик холл ривожланган 
марказда “Тошкент мюзик холл” концерти 
қўйилди. Аввалига ташкилотчи ва санъат­
шунослар ҳайрат ва пичинг аралаш “Тош­
кент мюзик холи қанақа бўларкан?” дейиш­
ди. Биринчи кун концерт бошланди. Ҳамма 
самимий олқишлади, тан берди ва мафтун 
бўлди…

Шундан сўнг бир ойда 35 та концерт бе­
рилиб, ҳар гал зал одам билан лиммо-лим 
тўлди. Ботир акам “Мана, бўлар экан-ку”, 
дея мамнун жилмайганди. Чунки бунинг за­
мирида ҳам шарқона анъаналар ётибди…

— Биз ХХI асрнинг, глобаллашув 
даврининг фарзандларимиз. Аммо 
Ботир Зокировнинг, қолаверса, сизнинг 

қўшиқларингизни ёддан биламиз, севиб 
эшитамиз. Бугун машҳур бўлиш қийин 
эмас, кимдир бир сўзни қайта-қайта так
рорлаб ҳам “танилмоқда”. Аммо ўша қў-
шиқлардаги мавзулар, ғоялар, самимий 
давралар камайиб кетгандек… Ёш санъат
корлар ижодида нималар етишмаяпти?

— Ҳар қайси замоннинг ўз талаби, ва­
зияти бўлади. Аммо мен ҳазм қила олмай­
диган бир жиҳат бор: oдамлар орасида му­
лоқот, бир-бирини тинглаш йўқолиб бор­
моқда. Оддийгина мисол, чойхоналарнинг 
бугунги ҳолати, унинг вазифаси тубдан ўз­
гариб кетди. Авваллари чойхонага одамлар 
фикр алмашиш, маслаҳат, ўзаро мулоқот, 
самимий давра излаб борар эди. Қани ўша 
чойхоналар?! “Чойхона” қўшиғини бежиз 
айтмаганман. Бугун одамлар йиғилганда 
узоғи билан ярим соат бир-бирини тинг­
лайди, кейин эса қўлидаги матоҳга тики­
либ вақт ўтказади.

Шунингдек, инсон камолотида, ижодкор­
нинг маънавий оламида маҳалланинг ўрни 
жуда муҳим. Одам маҳаллада улғаяди, дунё­
қараши, хулқ-атвори шаклланади. Маҳал­
лада бўладиган тўйлар, урф-одатлар, анъ­
аналар, албатта, санъаткорнинг ҳам ижодида 
бўй кўрсатади.

Етти ухлаб тушга кирмаган ҳолатларга 
гувоҳ бўляпмиз. Йиртиқ-ямоқ кийимларда 
чиқиб, бу бизнинг имижимиз, дейишади. 
Мени жуда замондан орқада қолиб кетибди, 
дейишлари мумкин, аммо бу бизнинг урф-
одатларимизга, маданиятимизга ҳамда ёзил­
маган қонун-қоидаларимизга зид. Классик 
эстрада учун энг муҳими юксак маданият. 

Ёшлар ҳам, албатта, буни тушуниб етади 
ҳали. Бу устозларга кўп жиҳатдан боғлиқ, 
улар ёшларга тўғри йўналиш берса, яхши 
бўлар эди…

Акам ҳам рассом, ҳам санъаткор, шу би­
лан бирга, шоир бўлган. “Агар шеърда фал­
сафийлик, илоҳийлик бўлмаса, у тингловчи­
га етиб бормайди”, дер эди. Шу талаб бизга 
ҳам ўтган. 

Бизда “тўй институтлари” пайдо бўлмоқда. 
Ёш санъаткорларда “Нима қилсам, кўпроқ 
тўйга чақиришар экан?” деган қараш шакллан­
моқда. Оқибатда вазнсиз, осон ҳазм бўладиган, 
тўй учун яратилган енгил қўшиқлар урчиб кет­
ди, буни санъат, деб бўлмайди. 

Яна бир жиҳат: бугун санъат институтини 
битирганлар олдида муҳим йўл туради. Ке­
йинги фаолияти қандай давом этади? Ҳозир 
бизда гастроль концертлар йўқ ва 37 мил­
лиондан ортиқ аҳоли яшайдиган Ўзбекис­
тонда бунинг бўлмаслиги ҳам тўғри эмас. 
Шунинг учун уларда тўйларга чиқиш мақса­
ди ягона бўлиб қолаётгандир…

— Сиз олий илм даргоҳида бўлажак 
санъаткорларга сабоқ бериб келяпсиз, 
ёшлар билан бевосита яқинсиз, шунингдек, 
ҳозир кўпчиликнинг эътиборига тушган 
“Овоз” лойиҳасида ҳакамлар ҳайъати аъзо-
си ҳамсиз. Лойиҳа юзасидан турли фикрлар 
билдирилмоқда. Иштирокчилар орасида 
умидли, яққол истеъдодлар борми? 

— “Овоз” лойиҳаси — марду майдон. 
Бу ерда таниш-билишчилик кетмайди. 
Кимда маҳорат, овоз бўлса, албатта, ўз ўр­
нини топади. Лойиҳа кўплаб давлатларда 
ўтказилади ва бизда ҳам бунинг ўтказила­
ётгани яхши. Иштирокчилар орасида ис­
теъдодлилар кўп.

— Зокировлар сулоласининг муносиб 
давомчилари шаклланяптими?

— Агар санъат соҳасида юқори даражада 
қобилиятли бўлмасанг, бошқа касбни тан­
лаганинг маъқул, деган қараш бор бизда. 
Ўзим ҳам шуни талаб қиламан. Масалан, 
“Далаҳаст” гуруҳини тузиб ижод қилаётган 
жияним Оҳиста шу соҳани танлайди, деб 
сира ўйламаган эдим. У ҳам ўзгача услубда 
куйлашга, қўшиқ матни ва ғоясини етказиш­
га ҳаракат қиляпти. Бу ҳам осон йўналиш 
эмас, хос даврага мослашган. Ушбу фран­
цуз санъатида оммалашган услубни ўзбек 
санъатига олиб кириб, яхши натижаларга 
эришади, деб ўйлайман. 

16 май куни акамнинг ҳайкали очилиши­
да жияним, Ботир акамнинг невараси Сайёра 
кўзларида ёш, катта ҳаяжон билан маросим­
ни кузатиб турди. У ҳам консерваторияда 
таҳсил олди, ҳозир бирмунча ютуқларга 
эришмоқда. Сайёрадан умидимиз катта. Ҳо­
зирча бошқаларда ярқ этган бир учқун кўр­
ганим йўқ. Аммо яна кўплаб давомчилари­
миз юзага чиқишига ишонаман.

Фурсатдан фойдаланиб, бутун санъатсе­
вар халқимиз номидан акамнинг хотирасига 
кўрсатилган эҳтиром учун Президетимизга 
миннатдорлик билдираман. Юртимиз ҳа­
миша тинч, осмонимиз мусаффо бўлсин — 
бунга нима етсин?!

Мен жуда бахтли инсонман. Санъатимиз 
билан юртимиз учун қўлимиздан келганча 
хизмат қилиб келмоқдамиз. Бугун расман 
Ботир Зокиров номидаги Миллий эстрада 
санъати институти профессориман. Дав­
латимиз раҳбари айтганидек, ҳақиқий Ренес­
санс даври келди. Марҳамат, ким хоҳласа, 
истеъдоди, интилиши бўлса, биз уларга таъ­
лим беришга тайёрмиз.

“Янги Ўзбекистон” мухбирлари
Рашид ХЎЖАМОВ ва 

Феруза ЖЎРАЕВА 
суҳбатлашди.

ТОМОР¯АДАН ТОПИЛАЁТГАН БАРАКА
фаровон турмушга элтувчи исло³от эпкини

Маҳаллаларда “томорқага экин экканлар ҳосилнинг пулига 
машина олаётганмиш, янги уй қураётганмиш”, деган гаплар 
тез-тез қулоққа чалиняпти. Бу бежиз эмас, албатта. Боиси, 
юртдошларимиз орасида чиндан ҳам ҳар қарич ердан 
самарали фойдаланиб, хонадонини обод, турмушини фаровон 
қилаётганлар кўпаймоқда. Сайхунобод тажрибаси эса бу 
борада янги босқични бошлаб берди.

Ушбу QR-kod орқали видеога ўтинг.

Сайхунобод тажрибаси

Ўшанда отам томорқамизга экилган пиёзни Тошкентда сотишга қарор қилди. Ҳамма нарса тахт 
бўлгунча мени маҳалла идорасига юборди. У ерда отамнинг шу маҳаллада яшаши, томорқамиздаги 

пиёзни ҳақиқатан Тошкентдаги деҳқон бозорларида сотиш учун кетаётганини “исбот”лаб 
маълумотнома ёзиб берган эди. Тасаввур қиляпсизми, деҳқон маҳсулотини ўз мамлакати бозорида 

сотиши учун яшашини, маҳсулот ўзиники эканини исботлаши керак!

Бошланиши 1-бетда

Тараққиёт мезонлари

Боборавшан ҒОЗИДДИНОВ, 
“Янги Ўзбекистон” мухбири

“

”

Бугунги 
“маҳалла еттилиги” 

ўша қадимий бошқарувнинг 
ҳозирги кунимизга мосланган 

шаклидир. Агар қадимдан 
келаётган маҳалла институти ва 
ҳозирги тизим бирма-бир қиёс 

этилса, бу ўхшашлик яққол 
кўзга ташланади.

Маҳаллаларни ҳамма бирдек ҳурмат 
қиладиган оқсоқоллар, кайвонилар, замо­
навий иборада айтганда, лидерлар назорат 
қилган. Улар халқнинг ижтимоий-иқтисо­
дий аҳволини яхши билган. Шунга қараб 
иш тутган, масалаларни ҳал қилган. Бугун 
бу тизим янги босқичга кўтарилди. У за­
монга мос қиёфа касб этиб боряпти. 

Бу тизимга Президентимизнинг 2023 йил 
21 декабрда қабул қилинган икки муҳим 
ҳужжати — “Маҳалла институтининг жа­
миятдаги ролини тубдан ошириш ва унинг 
аҳоли муаммоларини ҳал этишда биринчи 
бўғин сифатида ишлашини таъминлашга 
қаратилган чора-тадбирлар тўғрисида”ги 
фармони ҳамда “Ўзбекистон маҳаллала­
ри уюшмаси фаолиятини йўлга қўйиш ва 
маҳаллаларда бошқарув тизимини такомил­
лаштиришга оид қўшимча чора-тадбирлар 
тўғрисида”ги қарори билан асос солинди. 
Мазкур қонун ҳужжатлари билан маҳаллага 
катта имконият ва имтиёзлар тақдим этилди. 
Мақсад халқнинг ишончини оқлаш, фаровон 
турмуш тарзини мустаҳкамлашдан иборат. 

Биргина мисол, “маҳалла еттилиги”га 
давлат органлари ва ташкилотларининг 
фаолияти юзасидан мурожаатини кўриб 
чиқишда иштирок этиш ҳуқуқи берилди. Бу 
маҳалла тизими ўз ҳудудидаги фуқаролар­
нинг ҳақ-ҳуқуқларини ҳар жиҳатдан ҳимоя 
қила олишини англатади. Умуман, бундай 
ўзгаришлар рўйхатини узоқ санаш мумкин. 
Келинг, шу ўринда маҳалланинг аввалги 
тузилмаси, унинг ҳаётимиздаги ўрни ва бу­
гунги ўзгаришларнинг туб моҳияти ҳақида 
фикр юритсак. 

Маълумотнома 
бериш бўлими эди

Ўшанда отам томорқамизга экилган 
пиёзни Тошкентда сотишга қарор қилди. 
Ҳамма нарса тахт бўлгунча мени маҳалла 
идорасига юборди. У ерда отамнинг шу 
маҳаллада яшаши, томорқамиздаги пиёзни 
ҳақиқатан Тошкентдаги деҳқон бозорла­
рида сотиш учун кетаётганини “исбот”лаб 
маълумотнома ёзиб берган эди. Тасаввур 
қиляпсизми, деҳқон маҳсулотини ўз мамла­
кати бозорида сотиши учун яшашини, маҳ­
сулот ўзиники эканини исботлаши керак! 
Аҳоли муаммоларини биринчи бўлиб ҳал 
этадиган маҳалла деган минг йиллик тизим 
ана шу “исбот”ни тасдиқлаб берувчи муҳр­
дор идора эди, холос.

Бу энди йигирма беш йиллар аввалги, 
бола идрокимда қотиб қолган ҳодисалар. 

Ҳаётий ҳақиқатни эса шу тизимда узоқ 
йиллардан буён ишлаб келаётган инсонлар­
дан сўрагим келди. Зеро, улар муаммонинг 
асл моҳиятини яхши билади, юракдан ҳис 
этади. 

Хоразм вилояти Ҳазорасп туманидаги 
“Шовот” маҳалла фуқаролар йиғини раиси 
Сара опа Ражабова йигирма йилдирки шу 
тизимда турли вазифаларда, 2012 йилдан 
бошлаб маҳалла раиси лавозимида ишлаб 
келяпти. Қисқа қилиб айтганда, маҳалла­
нинг иссиқ-совуғини кўрган, паст-баланди­
ни яхши билади.  

— Тизимда иш бошлаган вақтимда 
маҳалла раиси фақат маълумот берувчи 
идора эди, — дейди Сара опа. — Ҳокимият­
га ишсизлар рўйхати, аҳолининг ижтимоий 
вазияти ҳақида маълумот берардик. Улар­
дан шунча ўқувчи, шунча ўқитувчи бор 
экан, нега пахта режасида орқада қоляпсиз, 
деган жавоб келарди. Чунки маҳалла раиси 
бошчилигида ўқувчи ва ўқитувчилар, ши­
фокорлар ҳашарга чиқардик. Яъни маҳалла 
раиси қуйи бўғин бошқарувчисидан кўра, 
кўпроқ фермерга ўхшарди. Аҳолига бера­
диган энг катта ёрдамимиз болалар пулини 
олиб бериш ва маълумотномалар тақдим 
этиш эди, холос. Аммо бирорта арзигулик 
ваколатимиз йўқ эди. Нуқул пахтага чиқ, чо­
пиқ қил, деяверганимиз учун одамларнинг 
муносабати ҳам шунга хос бўлган. Кейин­
ги йиллардаги ўзгаришлар сабаб ўз-ўзидан 
маҳалланинг обрўси ошди. Бунинг асосий 
сабаби маҳаллага ваколат берилди. У бево­
сита муаммоларни ҳал қиладиган тузилма­
га айланди. 

Дастлабки ўзгаришлар жараёнида жи­
ноятчиликка қарши курашишга жиддий 
эътибор қаратилди. “Обод ва хавфсиз маҳал­
ла” тамойили амалиётга татбиқ этилди. 
Жойларда участка нозирига хизмат уйлари 
ажратилди. Улар бевосита маҳалла фаолла­
ри билан ишлаши йўлга қўйилди. Маҳалла­
лар обод бўлди. Айни пайтда жиноят, уму­
ман, ечимини кутаётган масалаларнинг асл 
сабабини ўрганиш жараёнида одамларни 
қийнаётган муаммолар аниқланди.

Энди ўйлаб қарасам, ижтимоий 
ҳимоя, ишбилармонлик учун бе­
рилаётган имтиёзларга ўша 
вақтда замин яратилган экан. 
Яъни маълум вақт ҳолатга 
аниқ ташхис қўйилиб, сўнг 
уни бартараф этиш чора­
лари ишлаб чиқилди. Бу 
жараён қисқа вақтда, ниҳо­
ятда оқилона йўл билан 
амалга оширилди. Чунки 
бугун айнан шу ишларнинг 
самарасини ўз фаолиятим 
мисолида кўриб турибман. 

“Хотин-қизлар 
муаммолари барҳам 

топса...”
Инсон оилада бахтли бўлса, бошқа 

муаммоларни енгиб ўтишга қийналмай­
ди. Буни аждодларимиз яхши билган. Шу 
боис, маҳалла оқсоқоллари ҳар қандай 
оилавий масалани ўша жойнинг ўзида ҳал 
этган. Уйнинг гапи кўчага чиқмасин, деган 
қараш ана шу тизимдаги қадриятлар сабаб 
шаклланган.

Бугунги глобал дунёда, ҳатто одамнинг 
ички ҳиссиётларини ҳам ошкор қилиш ода­
тий ҳол. Лекин оилавий муаммолар ҳақида 
гап кетганида бундай деб бўлмайди. Халқи­
миз одатда оилавий сирини энг охирги 
нуқтагача сақлайди. Маҳалла тизимидаги 
ўзгаришлар сабаб шу каби нозик масала­
ларга ҳам ечим топилди.  

Маҳалла идорасига келади. Шу ернинг ўзи­
да унинг масаласи ҳал этилади. 

— Ҳоким ёрдамчиси лавозими жорий 
этилиши амалда коррупция ва таниш-би­
лишчилик каби иллатларга ҳам барҳам 
берди, — дейди Сара опа. — Тажрибамда 
бундай ҳолатларни ҳам кўрдик. Банк хо­
дими ҳақиқий эҳтиёжманд қолиб, бошқа­
ларга имтиёзли кредитлар чиқариб берди. 
“Маҳалла еттилиги” ўз ҳудудидаги муам­
моларни ҳал этишдан кўпроқ манфаатдор. 
Шунинг учун ҳоким ёрдамчиси ҳам, ёшлар 
етакчиси ва хотин-қизлар фаоллари ҳам 
ишни тўғри ташкил этишни истайди. Ет­
тиликнинг турли соҳа вакиллари экани, ўз 

навбатида, йўналишлар мутахассислар­
га топширилгани айни муддао бўлди. 

Юқорида биз маҳалла тизи­
ми фақат маълумот берувчи ва 
ҳашарларни ташкил этадиган 
тузилмага айланиб қолганини 
таъкидладик. Қабул қилинган 
қарор ва фармонлар сабаб 
унинг нуфузини ошириш бел­
гиланди. Хўш, нуфузни оши­
риш қандай бўлди? Унинг 
амалий ифодаси нимада кўри­
нади? 

Муаммолар 
маҳалладан чиқмаса 

Инсон ўзини қийнаган масалага 
ким жавоб берса, унга тўғри йўл кўр­

сатиб ёрдам қўлини чўзса, унга бўлган 
муносабати ижобий томонга ўзгаради. Бу 

бизнинг табиатимизга хос ўзгармас харак­
тер. Шу маънода қайси идора ўз вазифа­
сини тўғри ва тўлиқ бажарса, унга бўлган 
ишонч ҳам мустаҳкамланиб бораверади. 

“Инсон қадри учун”, дея бошланган ис­
лоҳотлар маҳаллагача етиб боришига катта 
эътибор берилмоқда. Сабаб “Инсон ман­
фаати ҳамма нарсадан устун” экан, “Халқ 
давлат органларига эмас, давлат органлари 
халққа хизмат қилиши керак”!

Бу каби инсонпарварликка йўғрилган 
эзгу тамойиллар ижроси бевосита энг қуйи 
бўғин — маҳаллаларда амалга ошади. Шу 
боис, мазкур тизимга ҳақли равишда қатор 
имтиёз ва ваколатлар берилди. Бу орқали 
фуқароларнинг ўзини қийнаётган муаммо­
лар ечимини излаб, идорама-идора юриш­
ларига барҳам берилди.

Ҳа, маҳаллага мурожаат қилиш орқали 
кўпгина масалалар ижобий ечим топяпти. 
Айниқса, кундалик ҳаётда тез-тез дуч кела­
диганимиз — йўл, сув, свет, газ ва бошқа 
масалалар бўйича маҳаллалар тизимли иш 
олиб бормоқда. Айни пайтда барча раҳбар­
лар маҳаллаларга бориб, ўз соҳаси бўйича 
аҳолини қийнаётган муаммоларни ўрган­
япти. Уни жойида ҳал этмоқда.

Масалан, 2023 йилда муаммоларни 
аниқлаш ва жойида ҳал этиш мақсадида 
2900 га яқин сайёр қабуллар ўтказилган. 
Жараёнда 21 минг 250 дан ортиқ фуқаро­
ларнинг мурожаати ўша ернинг ўзида ҳал 
этилган. Шунинг ўзиёқ маҳалла ҳал қи­
лувчи кучга эга эканининг ҳаётий исботи 
ҳисобланади. Қолаверса, маҳалла ходим­
лари фаолиятини асосий самарадорлик 
кўрсаткичлари бўйича алоҳида баҳолаш 

тартиби жорий этилиши тизимда ҳалоллик 
ва меҳнатсеварликни рағбатлантиради. Бу 
Сара опа таъкидлаганидай, айрим йўна­
лишдаги ишларда шахсий манфаатга йўл 
қўйилишининг олди олинди.

Яна бир муҳим жиҳат, “маҳалла бюд­
жети” тизими йўлга қўйилди. Маҳалла­
нинг аҳолига ижтимоий кўмак бериш 
борасидаги ваколатлари кучайтирилди. 
“Темир дафтар”, “Аёллар дафтари” ва 
“Ёшлар дафтари” орқали ижтимоий ёрдам 
кўрсатиш ва субсидия ажратиш “маҳал­
ла еттилиги”нинг биргаликдаги қарори 
асосида амалга ошириляпти. Фуқаролар­
ни қийнаётган масалаларнинг барчаси 
маҳалланинг ўзида ҳал этилгач, уларга 
бўлган муносабат ҳам ўзгариши табиий, 
албатта. Чунки бу тизим энди фақат пахта 
теримга чақирадиган, маълумотнома ёзиб 

бергани учун қоғоз ва қалам “ҳаққи”дан 
умидвор муҳрдор эмас. 

Аксинча, “маҳалла еттилиги” давлат 
бошқарувининг бизга энг яқин ва якдил ти­
зими ҳисобланади. Буни одамлар ўз ҳаёти 
мисолида кўряпти. Айни пайтда бундай ва­
колат ва вазифалар тури кенгайиб бормоқда.

Масалан, жорий йил 1 апрелдан бош­
лаб “Ташаббусли бюджет” доирасидаги 
лойиҳаларни ташаббускорлар, маҳалла 
раиси ва фаолларининг иш сифати юза­
сидан розилиги олинганидан кейингина 
фойдаланишга қабул қилинадиган бўлди. 
Қолаверса, ижтимоий ҳимояга муҳтож 
аҳолининг ҳуқуқ ва қонуний манфаати 
бузилса, шунга доир материалларни те­
гишли органларга юбориши ҳам мумкин. 
Аҳолига ижтимоий ёрдам кўрсатиш ва 
субсидиялар ажратиш бўйича қарорлар 
қабул қилади. Агар масала ечими учун 
зарурат туғилса, жисмоний шахсларга 
ижтимоий хизматлар ва ёрдам кўрсатиш 
соҳасига бевосита алоқаси бўлган давлат 
органлари ва ташкилотларининг вакил­
ларини “маҳалла еттилиги” фаолиятига 
жалб этиши ҳам мумкин. Яъни маҳалла 
исталган вақтда ташқаридан ёрдамчи куч 
чақира олади.

Буларнинг барчаси бизнинг азалий қад­
риятларимиз билан боғлиқ. Юқорида айт­
ганимиздек, маҳаллаларда оқсоқоллар 

ижтимоий ҳимояга муҳтож оилаларни ўз 
вақтида аниқлаган. Уларга ўзига тўқ оила­
ларни ҳомий қилиш орқали масалага ечим 
топган.

Ҳозирги замонда бундай тизимли ишлар­
ни амалга ошириш учун ҳуқуқий асос талаб 
этилади. “Маҳалла еттилиги” ўзимиздан 
олинган ва замонга мос ишлаб чиқилган 
янги ва ўхшаши йўқ тизим дейишимизнинг 
асосларидан бири ҳам айнан шунда. Фақат 
ҳозир бунинг барчасини битта одам эмас, 
ёшлар, хотин-қизлар ва тадбиркорлик каби 
йўналишларда ўз соҳасининг билимдони 
бўлган кадрлар амалга оширмоқда. Маҳал­
ла раиси эса уларнинг ишини ташкил этиш 
ва тўғри олиб боришини назорат қилмоқда. 

— “Маҳалла еттилиги” фаолиятини 
маҳалла раисларининг ўзи баҳолаши бизга 
билдирилган катта ишонч бўлди, — дей­
ди Сара опа. — Биласизми, ҳоким ёрдам­
чиси аввалги иш жойидан маош олади. 
Хотин-қизлар фаолининг ойлиги маҳалла 
раиси имзоси билан берилмайди. Бундай 
вазиятда улар бевосита хизматига ҳақ ола­
диган идорага кўпроқ бўйсуниши табиий 
эди. Аммо давлатимиз раҳбари уларнинг 
фаолиятини маҳалла раиси тўла баҳолаши­
ни белгилаб берди. Айнан шу жиҳат маҳал­
ла раисларининг мавқеини оширди. Чунки 
“маҳалла еттилиги”нинг ишини бевосита 
биз назорат қиляпмиз. 

Ҳужжатларда кўрсатилган, ҳуқуқий асо­
си яратилган ислоҳотлардан хабаримиз бор. 
Аммо бу ҳаётда ўз аксини қандай топади, 
деган савол туғилиши табиий. Бунинг ҳам 
аниқ режаси тузилган. “Маҳалла еттили­
ги”нинг вазифалари аниқ бўлгач, уларнинг 
фаолияти асосий самарадорлик кўрсат­
кичлари (KPI) бўйича баҳоланадиган бўл­
ди. Бу орқали шаффофлик таъминланган. 

— Биз учун жуда зўр тизим яратиб бе­
рилди, — дейди Сара опа. — Масалан, 
меҳнат миграциясига кетган бир нечта 
фуқароларимизни яратилган имкониятдан 
фойдаланиб, юртимизга қайтаришга эриш­
дим. Замон ривожланган, биз ҳам орқада 
қолмаслигимиз керак. Улар билан теле­
фонда гаплашдим, кўриб, кўзига тик қараб, 
ҳол-аҳволини сўрадим, ижтимоий ёрдам, ер 
ажратилаётгани, имтиёзлар ҳақида тушунча 
бердим. Натижада 11 кишини юртга чақи­
риб олдим. Агар шундай тизим, имконият 
яратилмаганида муҳожирлар ҳам маҳалла­
мизнинг оғриқли нуқтаси бўлиб қолаверар­
ди. Тизимнинг аҳамияти, ўрни мана шунда 
кўринади. Хориждан қайтиб келганларнинг 
бандлигини таъминлашдан чўчимайман. 
Чунки маҳаллаларда ҳоким ёрдамчилари 
самарали фаолият юритмоқда. 

Ҳоким ёрдамчилари маҳаллалардаги 
муҳим масалаларни ҳал қилмоқда. Маса­
лан, доимий даромад манбаига эга бўлма­
ган ишсиз аҳолини касб-ҳунар ва тадбир­
корликка ўқитиш, уларнинг бандлигини 
таъминлаш чораларини кўради. У туман­
даги ички имкониятларни яхши билгани 
ва бевосита ҳокимнинг ёрдамчиси бўлгани 
боис, бунда қийинчиликка дуч келмайди. 

Айни пайтда маҳаллада тадбиркор­
ликни ривожлантириш, ташаббусларни 
қўллаб-қувватлаш мақсадида кредит ва 

субсидиялар ажратилишида кўмаклаша­
ди. Шу ишни банкнинг ўзи, маҳалла ра­
исининг тавсияси билан бажарса бўлмас 
эдими, деган савол туғилиши табиий. 
Йўқ, ҳоким ёрдамчиси шунчаки кредит 
олишда ёрдамлашиб қўймайди. Балки, 
фуқаро фаолиятини тўғри ташкил этиши 
учун мунтазам равишда ундан хабардор 
бўлиб туради. Муаммоларини ўрганиб, 
унга ечим беради. Бунда айниқса, маҳалла 
драйвери аниқлаб олиниб, шунга муносиб 
иш ташкил этилаётгани ҳам қувонарли. 
Бу маълум ҳудудга хос тадбиркорликни 
ривожлантириш орқали устоз-шогирдлик 
анъанасини мустаҳкамламоқда. Аслида, 
аждодларимиз ҳам худди шундай иш тут­
ган. Темирчилар, косиблар маҳалласи де­
ган атама ўша анъана натижасида пайдо 
бўлган. 

Бугунги “маҳалла еттилиги” ўша қа­
димий бошқарувнинг ҳозирги кунимизга 
мосланган шаклидир. Агар қадимдан ке­
лаётган маҳалла институти ва ҳозирги ти­
зим бирма-бир қиёс этилса, бу ўхшашлик 
яққол кўзга ташланади. Ҳа, ҳозирги 
“маҳалла еттилиги” қадим қадриятлардан 
улги олиб, бугунимизга мос, дунёда ўхша­
ши йўқ янги тизимга айланди. Аждодлар 
закосига таяниб, замонга мос кўрилган 
иш эса доим узоқ ва самарали бўлиши 
ҳаётий ҳақиқатдир.

— Маҳаллада хотин-қизлар фаоли иш 
бошлагач, жуда хурсанд бўлганман, — дей­
ди Сара опа. — Чунки ҳамма жойда ҳам 
маҳалла раиси аёллардан иборат эмас-да. 
Уларнинг дилидаги гапни, аҳволини фақат 
аёллар яхши тушунади. Хотин-қизлар фаол­
лари масалаларни еча олиши учун ҳуқуқий 
асос яратилган. Улар уйма-уй юриб, муам­
моларни ўрганиб, уларга аниқ жавоб бера 
оладиган тизим бўлди. Кимгадир ижтимоий 
ёрдам керак бўлса, имтиёзли кредит олиш­
га эҳтиёжи бўлса ҳам маҳалладаги хотин-

“МА¥АЛЛА ЕТТИЛИГИ”
ДАВЛАТ БОШҚАРУВИНИНГ 

АҲОЛИГА ЭНГ ЯҚИН ВА ЯКДИЛ ТИЗИМИ

қизлар фаоли ҳал қилиб бериши бу тизимга 
билдирилган ишончни мустаҳкамлади. 

Маҳалла азалдан муаммоларни ҳал қи­
ладиган институт бўлганини таъкидлаган 
эдик. Замонавий дунёда буни амалга оши­
риш учун, аввало, ҳуқуқий асос керак бўла­
ди. Шу боис, кейинги йилларда тизимни 
такомиллаштиришга доир юзга яқин меъё­
рий-ҳуқуқий ҳужжат қабул қилинди. Улар­
нинг барчаси тизимни босқичма-босқич 
такомиллаштиришга хизмат қилди. На­
тижада маҳалла раиси, ҳоким ёрдамчиси, 
хотин-қизлар фаоли, ёшлар етакчиси, про­
филактика инспектори, ижтимоий ходим 
ва солиқ инспекторидан иборат таъсирчан 
тузилма фаолияти йўлга қўйилди.

Хўш, нима учун айнан еттилик тузилди, 
деган савол туғилиши табиий. Маҳаллани 
энг самарали ўзини ўзи бошқариш тизими­
га айлантириш керак, деган эзгу ният бор. 
Чунки ҳар қандай масалани жойида ҳал 
қилиш ниҳоятда муҳим. Бу аввало, вақтни 
ва ортиқча энергияни тежайди. Дейлик, ҳо­
кимлик ёки банк тизими ҳал қиладиган ма­
саланинг асосий қисми бугун маҳаллада ҳал 
бўлмоқда. Агар тадбиркор оилага имтиёзли 
кредит ажратиш керак бўлса, банк уни ўрга­
ниши, маълум хулосага келиши учун вақт ва 
энергия талаб этилади. Маҳалла фаоллари 
эса ўз ҳудудидаги ҳар бир фуқарони, унинг 
ижтимоий-иқтисодий аҳволини яхши би­
лади. Чунки улар ҳар куни ана шу одамлар 
билан бевосита мулоқот қилади. Янги ти­
зим сабаб энди улар ишбилармонлиги учун 
имтиёз сўраб банк эшигида сарғаймайди. 

БЕФАР¯ЛИК ОРТИДАН 
эргашаётган МУАММОЛАР

Таассуф

Аграр тармоқ

Жумладан, Қашқадарё вилоятида ёшлар 
саноат зоналари учун муҳандислик-техник 
коммуникациялари мавжуд ёки ўтказиш осон 
бўлган, фаолият кўрсатмаётган ишлаб чиқа­
риш майдонлари ва қишлоқ хўжалигига мўл­
жалланмаган ҳудудда — жами 15 маҳаллада 
26 гектардан ортиқ ер ажратилди. Хусусан, 
қарор иловасида келтирилган 77 та ёшлар са­
ноат зонаси — 2021 йил 1 сентябргача, қол­
ган барча ёшлар саноат зоналари — 2022 йил  
1 январгача тўлиқ ишга туширилишини таъ­
минлаш белгиланган.

Дастлаб Китоб туманидаги ёшлар саноат 
зонаси фаолияти билан танишдик. Тумандаги 
“Шарқ юлдузи” маҳалла фуқаролар йиғини 
ҳудудида жойлашган саноат зонасига 2 гектар 
ер ажратилган. Маълум қилишларича, бу ерда 
тўққиз ёш тадбиркорга лотлар бўлиб берилган. 
Аммо ҳанузгача айрим лотлар ишга тушири­
лиши ўрнига қурилиши ҳам бошланмаган. 
Фаолият юритувчилар асосан, қурилиш-пар­
дозлаш материаллари ишлаб чиқариш билан 
банд. Шу куни корхоналарнинг бирида фақат 
икки киши тоғдан келтирилган катта-катта 
тош бўлакларини махсус ускуна билан майда­
лаб қопга жойлаётган эди. Улар билан суҳбат­
лашарканмиз, Деҳқонобод туманидан келиб 
ишлаётгани, чиқарилган маҳсулотнинг ҳаж­
мига қараб иш ҳақи олишини билиб олдик. 
Олис ҳудуддан ишчи ёлланишига қараганда, 
шу яқин атрофдаги маҳалла ёшларининг бўш 
вақти йўқ. Бизга ҳамроҳлик қилган “Шарқ юл­
дузи” МФЙ ёшлар етакчиси Яшнар Мейлиевга 
савол назари билан юзланамиз. У маҳаллада 
ишсизлар мавжудлиги, кўпчилик бу ерга фақат 
кундалик юк ортиш, тушириш каби юмушлар 
учун келиб, ишлашини айтади.

— Бу ерда жами 27 ёш иш билан таъмин­
ланган, — дейди Қашқадарё вилояти кичик ва 
ёшлар саноат зоналарини бошқариш бўйича 
ягона дирекциянинг Китоб туманидаги масъул 
вакили Ислом Ашуров. — Фаолият юритувчи 
лойиҳачилар учун барча имконият яратилган. 
Тўққизта лотдан фақат иккитасида ҳали иш 
бошлангани йўқ. Асосий муаммоси маблағ би­
лан боғлиқ бўлиб турибди. Уларда ҳам қурилиш 
якунига етказилса, фаолият бошланса керак.

Шаҳрисабз шаҳрида ёшлар саноат зонаси 
учун Синабоғ маҳалласидан ер ажратилган. 
Жами бир гектардан ортиқ ҳудудда саккиз ёш 
тадбиркор иш юритиши белгиланган бўлса-да, 
айрим субъектлар ҳали иш бошламаган. Ди­
рекциянинг Шаҳрисабз шаҳридаги масъули 
Илҳом Музропов маълумотларига кўра, саккиз 
ишбилармондан уч нафарининг айрим муам­
молари туфайли лойиҳалар бошланмаган. 

Аҳоли сони ўсиши билан бирга озиқ-
овқат маҳсулотларига талаб ҳам ошяпти. 
Хўш, бундай шароитда нима қилиш керак? 
Албатта, илмга, инновацияга таянган ҳол­
да иш юритиш энг тўғри ечим. Бу яқинда 
Президентимизнинг қишлоқ хўжалигини 
иқлим ўзгаришига мослаштириш, ердан 
самарали фойдаланиш ва соҳани илмий 

Ёшларнинг тадбиркорликка оид ташаббуслари, стартап лойиҳалари 
ва амалий тадқиқотларини рўёбга чиқаришга кўмаклашиш, ёш 
тадбиркорлик субъектларининг саноат ва хизмат кўрсатиш соҳасидаги 
лойиҳаларини ҳар томонлама қўллаб-қувватлаш давлат сиёсатининг 
устувор йўналишларидан бирига айланган. Хусусан, 2021 йил  
21 апрелда Президентимизнинг “Ёшлар саноат ва тадбиркорлик 
зоналари фаолиятини ташкил этиш ҳамда ёшларнинг тадбиркорликка 
оид ташаббусларини қўллаб-қувватлаш чора-тадбирлари тўғрисида”ги 
қарори эълон қилинди. Шундан сўнг мазкур қарор иловасида 
белгиланган манзиллар бўйича ҳар бир шаҳар ва тумандан битта 
маҳаллада ёшлар саноат зонаси ташкил этиш учун ишлар бошланди.

Аммо тўхталиш сабабларига қисқа муддат­
да аниқлик киритилиши, тадбиркорларнинг 
иш бошлашга имконияти етмаса, тегишли 
тартибда бошқаларга бериш мумкинлигидан 
хабардор бўлдик. Бундан ташқари, ҳудудда 
канализация тизими яхши ишламаслиги тад­
биркорларга ҳам, яқин атрофдаги аҳолига ҳам 
ноқулайлик туғдирмоқда экан.

Шаҳрисабз туманидаги ёшлар саноат зо­
наси эса ачинарли ҳолатда. Туманнинг “Хон­
тепа” маҳалла фуқаролар йиғинига қарашли 
бу жойга кириш йўлига ҳали асфальт ётқи­
зилмаган.

— Бир ҳафта олдин келганингизда бу ерга 
умуман киролмасдингиз, — дейди шу ман­
зилдаги тадбиркорлардан бири. — Сабаби, 
ёмғир туфайли ҳаммаёқ лой бўлиб ётганди. 
Яқиндагина йўлнинг ярмига шағал ётқизил­
ди. Шуям чала қолиб кетди. Қолгани қачон 
бўлади, билмадим.

Ёшлар саноат зонаси мақтовга арзирли 
кўринишда эмас. Кўчанинг бошланишида 
мебель ишлаб чиқарувчи корхонани айтма­
ганда деярли бирор лотда иш кетаётгани йўқ. 
Тадбиркорлик учун ажратилган айрим жой­
лар қаровсиз турибди. Чала-ярим битган би­
ноларнинг хароба кўриниши киши кайфия­
тига таъсир қилади.

— Саноат зонамизда жами 14 та лойиҳани 
амалга ошириш белгиланган ва ёш тадбиркор­
ларга ер бўлиб берилган, — дейди дирекциянинг 
Шаҳрисабз тумани вакили Акобир Холиқов.  
— Амалда саккизта лойиҳа бажарилиб, олти­
таси тўхтаб қолган. Бунга сабаблар бор. Би­
ринчи навбатда, йўл масаласи охирига етмай 
қолди. Шу билан бирга, электр тармоғи тортиб 
келишга ҳам бир оз вақт керак бўлди. Айрим 
тадбиркорлар аввалига иш бошламоқчи бўлиб, 
керакли ускуналарни олиб келди. Бир қатор ре­
жалар тузиб, иш бошлаш арафасида турганида 
етарли имконият бўлмади. Бунинг оқибатида 
муаммолар ортиб бораверди. Натижада бугун 
иш юритмаётганлар билан тегишли тартибда 
шартномалар бекор қилиниб, расмий ҳужжатлар 
ва ҳуқуқий масалалар ҳал этилмоқда.

Шаҳрисабз туманига ёндош Яккабоғ ту­
манида ҳам бу борада ишлар кўнгилдагидек, 
деб бўлмайди. Жамбул маҳалласидаги катта­
гина майдон айнан ёш тадбиркорларга фао­
лиятини юритиш учун берилган бўлса-да, бу 
ерда ҳам сукунат ҳукмрон. Масъулларнинг 
маълумотига кўра, Яккабоғ тумани ҳокими 
раҳбарлигида тузилган ишчи гуруҳ танлаб 
олган 22 та инвестиция лойиҳаси учун рухсат 
берилган. Афсуски, айни пайтда 9 та лойиҳа 
амалга оширилган, холос.

— Аслида, ҳар бир киши бирор иш бошла­
дими, масъулият билан ёндашиши лозим, — 
дейди шу ерда мебель цехи очиб, айни кунда 
яхшигина даромад топаётган хусусий корхона 
раҳбари Фарҳод Амиров. — Дастлаб 22 киши 
билан иш бошлагандик. Кейинчалик негадир 
сафимиз сийраклашиб қолди. Мен ҳам 2021 
йилдан бери ишлайман. Ҳозир саккиз ёшнинг 
бандлигини таъминладим. Бу ерда имконият 
етарли. Ойига ўртача ўн беш миллион сўмга 
яқин даромад топяпман. Ёш усталар ясаган 
эшик-ромлар анча харидоргир. Атрофимизда­
ги бир қатор лойиҳаларнинг ишлатилмасдан 
қолиб кетганига асосий сабаб тенгдошларим­
нинг кўпида маҳорат етишмаслиги, тайинли 
ҳунарга эга бўлмаганида деб биламан.

Каттагина ҳудудда шароит яратиш истаги­
да ёш тадбиркорлар озми-кўпми маблағ сарф­
лагани кўриниб турибди. Шундай бўлса-да, 
нега фаолият юритишмаганига ойдинлик 
киритишга ҳаракат қилдик. Аввалига яхши 
ният билан уч сотихдан ортиқ ер олиб, иш 
бошлаган ёшлардан бири Сарвар Салимов 
билан телефон орқали мулоқот қилиб, бунга 
жавоб олдик.

— Шу манзилдан жой ажратишганида 
катта қизиқиш билан бир олам орзулар оғу­
шида қурилиш ишларини бошлагандим, 
— дейди С.Салимов. — Керакли маблағ 
сарфлаб дастлабки шароитни тахт қилиб, 
сутни қайта ишлаш цехи очмоқчи эдим. Ле­
кин ускуналар электр токи билан ишлаши 
керак эди. Бу ерда эса электр токи йўқ. Эрта 
бўлади, индин бўлади, деган важ билан вақт 
ўтди. Кун ўтиши билан аввалги қизиқиш 
ҳам сўниб бораверди. Бу орада электр тар­
моғи уланмади. Охири бошқа иш қиламан, 
деб қўл силтаб чиқиб кетдим. Кейин қайтиб 
бормадим. Қурилишга тўрт-беш минг доллар 

сарфлаб, харажат қилганим қолди, холос. Қў­
лимга тайинли бирор ҳужжат ҳам берилмади. 
Ўша вақтда имконият яратиб берилганида 
ўз ишимга эга бўлиб, қолган ёшларнинг ҳам 
бандлигини таъминлашга ҳисса қўшардим.

Туман масъулларининг айтишича, бу ерда 
иш бошлаш истагида рўйхатдан ўтган айрим 
ёш тадбиркорлар лойиҳасини амалга оши­
ришни асос қилиб, имтиёзли кредит олган ва 
бошқа мақсадда ишлатиб юборган. Натижада 
бундан хабар топган банк ходимлари имти­
ёздан маҳрум қилган. Оқибатда катта кредит 
фоизи чиқиб келиши ортидан қарздорлик 
ошиб, бугун бир қанча муаммоларни етаклаб 
келмоқда.

Чироқчи туманидаги Жар маҳалласи. Ту­
ман марказидан унча олис бўлмаган бу ҳу­
дудга кириш йўли тепасида “Ёшлар саноат 
зонаси” деб ёзилган пешлавҳани айтмаганда, 
айнан шу жойда саноат зонаси мавжудлигини 
англаш мушкул. Қатор қилиб қурилган ин­
шоотларнинг айримларига пойдевор қўйил­
ганича қолган. Айримлари қурилиб, эшигига 
катта қулф осилган. Гўёки эгаси кўчиб кетган 
бўш ҳовлиларни эслатиб турибди.

— Ушбу саноат манзили 24 та лотга 
ажратилган бўлиб, ҳозир 11 тасида тадбир­
корлар фаолият юритмоқда, — дейди ўзини 

дирекциянинг Чироқчи туман вакили, дея 
таништирган Нурбек исмли киши. — Қолган 
13 таси айрим сабабларга кўра, ишлатилгани 
йўқ. Улардан ерни қайтариб олиб, аукцион 
орқали савдога қўйиш ишлари кўриб чиқил­
ган. Ўзи шу пайтга қадар сув ва электр тар­
моғи тортилмаганди. Яқинда келди. Уч-тўрт 
кунда сув ва электрни ўтказиш учун расмият­
чиликлар якунлангач, тўлиқ улаб берамиз. 
Ҳозир хонадони яқин баъзи тадбиркорлар 
уйидан электр тортиб келиб, иш юритмоқда.

Эътибор қилган бўлсангиз, юқорида ай­
тилган қарорда ёшлар саноат зонасида айнан 
коммуникация ва инфратузилмани таъмин­
лашга масъул аниқ этиб белгиланган. Лекин 
масъулиятсизликми ёки бошқа сабаб туфай­
лими, муаммолар кўлами кенгайиб борга­
нини англаш мумкин. Айниқса, катта ҳавас 
билан соҳага қадам ташлаётган ёшларнинг 
умиди пучга чиққани ачинарли.

Давлатимиз раҳбарининг 2021 йил  
21 апрелдаги “Ёшлар саноат ва тадбиркорлик 
зоналари фаолиятини ташкил этиш ҳамда 
ёшларнинг тадбиркорликка оид ташаббус­
ларини қўллаб-қувватлаш чора-тадбирлари 
тўғрисида”ги қарорига биноан, кўрсатиб 
ўтилган барча манзилда ёшлар саноат зона­
лари 2022 йил 1 январга қадар тўлиқ ишга 
туширилиши лозим эди.

Аммо юқорида айтилганидек, ишлар ўз 
ҳолича қолиб кетган. Орадан бир йилдан кўп 
муддат ўтгач, яъни 2022 йил 13 июнда Пре­
зидентимизнинг “Махсус иқтисодий, кичик 
саноат, ёшлар саноат ва тадбиркорлик зона­
лари фаолияти самарадорлигини ошириш­
нинг қўшимча чора-тадбирлари тўғрисида”­
ги фармони қабул қилинди. Шундан сўнг 
мазкур фармонга асосан, Қорақалпоғистон 
Республикаси, вилоятлар ва Тошкент шаҳри­
даги давлат муассасаси шаклидаги кичик 
саноат зоналарини бошқариш бўйича ягона 
дирекциялар кичик ва ёшлар саноат зонала­
рини бошқариш бўйича ягона дирекциялар 
(кейинги ўринларда — ягона дирекциялар) 
сифатида қайта ташкил этилиши ҳамда улар­
га қўшимча равишда ёшлар саноат ва тадбир­
корлик зоналарини ривожлантириш, улар ҳу­
дудидаги ер майдони, бино ва иншоотларни 
электрон онлайн-аукционга чиқариш вазифа­
лари юкланди.

— 2022 йилнинг иккинчи ярмидан айнан 
мазкур фармон ижросини таъминлаш мақ­
садида ишга киришиб, вилоятдаги ёшлар 
саноат зоналари аҳволи билан танишиб 
чиқишни бошладик, — дейди Қашқадарё 
вилояти кичик ва ёшлар саноат зоналарини 
бошқариш бўйича ягона дирекция директори 
Фаррух Ҳасанов. — Лекин жойларда ташкил 

этилиши керак бўлган ёшлар саноат зонала­
ри охирига етказилмаган. Ўша вақтда тавсия 
асосида ҳар бир лотда ёш тадбиркорлар ўз 
лойиҳасини амалга ошириш истагида ҳара­
кат бошлаган. Кўпи қурилиш ҳам қилган. 
Ишлаб чиқариш ускуналарини харид қилиб, 
олиб бориб ўрнатган. Аммо саноат зонасида 
электр, сув ва газ тармоғи ўз вақтида етказиб 
берилмагани сабаб ишлар шу ҳолича қолиб 
кетган. Ҳозиргача ўша чала ишлар муаммо 
бўлиб қолмоқда. Бундан ташқари, айрим тад­
биркорларга ер эгалик ҳуқуқи асосида бериб 
юборилган. Ваҳоланки, ижара ҳуқуқи асоси­
да берилиши лозим бўлган. Энди ишлатил­
май ётган лотларни қайтариб олиб, аукцион 
орқали савдога чиқаришимиз керак. Аммо 
қурилиш қилиб, маблағ сарфлаган ёш тад­
биркорларнинг харажати зое бўлади.

Агар аввалбошда туман ва шаҳар ҳоким­
ликлари ўз ҳудудидаги ёшлар саноат зонала­
ридаги аҳволни яхшилаб, ёш тадбиркорларга 
керакли шароит яратиб берганида барчаси ўз 
изига тушиб, бир қанча ёшлар бандлиги таъ­
минланган, ишлаб чиқариш ҳажми ортган, 
керакли расмий ҳужжатларда камчилик бўл­
масди. Қолаверса, бугунга қадар бунчалик 
ташвиш ортиб кетмасди.

Мақола тайёрлаш жараёнида тўртта ту­
ман ҳамда битта шаҳардаги ёшлар саноат 
зонасининг бугунги аҳволи билан танишдик. 
Мутахассислар билан мулоқотимиз давомида 
билдикки, қолган туманларда ҳам лойиҳалар 
тўлиқ режадагидек эмас.

Ростини айтсак, ёшлар саноат зоналарида­
ги қизғин иш жараёни ҳақида ёзишни мақсад 
қилгандик. Афсуски, биз кутган натижанинг 
акси бўлиб чиқди. Шу жараёнда барча бир­
дек ишламаяпти, деб бўлмайди. Бир қатор иш 
ўринлари яратиб, ҳудудда каттагина амалиёт 
бажараётган ёш тадбиркорлар ҳам кўп.

Ёшлар ва бизнесни қўллаб-қувватлаш 
йилида ушбу йўналишга жиддий эътибор 
қаратилиб, энди иш бошлаган ёш тад­
биркорларга кўмак бериб, муаммолари ўз 
вақтида ҳал этилса, эртанги кунга ишончи 
янада ортади. Бу борада вилоят мутасадди­
лари масъулият билан эътибор қаратишади, 
деган умиддамиз. Зеро, ёш авлоднинг бего­
наси бўлмайди. Муаммони кимдир четдан 
келиб ҳал қилиб беради, деб кутиб ўтирсак, 
бу ташвишлар ортса ортади, асло камай­
майди. Мақсадимиз ёшлар саноат зонаси 
ёш тадбиркорларнинг ҳақиқий ишлаб чиқа­
риш масканига айлансин.

Акбар РАҲМОНОВ,
“Янги Ўзбекистон” мухбири

¯ишло¿ хºжалигига 
 илмий ёндашув

Иқлим ўзгариши, сув танқислиги 
сезила бошлаган ҳозирги давр илмий 
асосланган, тажрибада синалган, 
қурғоқчиликка, иссиққа, совуққа, ҳар 
хил зараркунанда ва касалликларга 
чидамли, ҳудудлар шароитига мос 
юқори ҳосилли навларни кўпайтиришни 
тақозо этмоқда. Айтайлик, узум ва мева 
азалдан одамзод рационидаги муҳим 
маҳсулотлардир. Улар таркибидаги қанд, 
органик кислота, оқсил, ёғ, минерал туз, 
витамин, фермент, коллоид, дубиль, 
пектин, ароматик ва бошқа моддалар 
саломатлик учун жуда муҳим. Аксарият 
мева даволаш хусусиятига ҳам эга.

ривожлантиришга қаратилган таклифлар 
тақдимоти билан танишуви жараёнида тил­
га олинди. Жумладан, Академик М.Мир­
заев номидаги боғдорчилик, узумчилик ва 
виночилик илмий-тадқиқот институти ер 
майдонидан самарали фойдаланишга ҳам 
алоҳида эътибор қаратилди, тегишли топ­
шириқлар берилди. Хусусан, институтнинг 

Бандихон илмий-тажриба станциясидаги 
142 гектар ер қайтадан фойдаланишга ки­
ритилади. 300 гектар майдонда сув тежай­
диган замонавий технологиялар ўрнатилиб, 
экспортбоп маҳсулот етиштириладиган боғ 
ва узумзорлар барпо этилади. Қизилтепа 
туманидаги Навоий илмий-тажриба стан­
циясида узум кўчатчилиги бўйича тажри­
ба хўжалиги ташкил қилиниб, Франция ва 
бошқа давлатлардан экспортбоп кўчат нав­
лари олиб келинади. Ҳар икки станцияда 
сув таъминотини яхшилаш учун энергия 
тежамкор ускуналар ўрнатилади.

Ҳозир боғдорчилик ва узумчилик соҳаси­
да асосий эътибор селекция, самарадорлик­
ни кўпайтириш, кўчатларнинг касаллик ва 
зараркунандаларга чидамлилигини ошириш 
ҳамда ҳосилни етказиб бериш жараёнида­
ги исроф бўлиш омилларини қисқартириш, 
сақлаш муддатини узайтиришга қаратил­
моқда. Хусусан, институтимиз ва унинг ҳу­
зуридаги 15 та илмий-тажриба станциясида  
5 миллиондан ортиқ хорижий ҳамда маҳал­
лий истиқболли кўчат биотехнология лабора­
торияларида “in vitro” усулида ҳамда пайванд 
қилиш орқали кўпайтирилмоқда. Мева-узум 

кўчатини етиштириш 1-2 йил вақт талаб эт­
гани боис, боғ ва токзор барпо қилаётганлар 
шуни инобатга олган ҳолда “буюртмалар 
портфели”ни шакллантириши талаб этилади. 
Чунки айнан “буюртмалар портфели” мева-
узум кўчатини ўз вақтида, сифатли, стандарт 

талабларга жавоб берадиган ҳолда етказиб 
беришда қўл келади.

Институтимиз тизимида мевали кўчатлар­
нинг 80 га яқин тури ва мингдан ортиқ нав 
коллекцияси, “оналик” боғлари мавжуд бўлиб, 
улар янги навлар селекцияси ва кўчатларни 

кўпайтиришга хизмат қилмоқда. Бу йилдан  
2 минг гектар майдонда ҳар бир станциянинг 
тупроқ-иқлим шароитидан келиб чиқиб, ил­
мий-амалий аҳамиятга эга кўргазмали боғлар 
ташкил этиляпти. Улар кўчат қаердан келти­
рилганига қараб, ўша давлат номи билан ата­
лади. Мамлакатимиздаги мавжуд кам ҳосилли, 
эски боғ ва токзорлар истиқболли, қурғоқчи­

ликка, совуқ ва иссиққа, касалликларга чи­
дамли навлар билан янгиланади. Бу келгусида 
дунё стандартларига мос маҳсулотлар етишти­
риш учун замин яратади.

Ўтган йили узумнинг олимларимиз томони­
дан яратилган “Кишмиш Самарқанд”, “Киш­
миш Малика”, “Кишмиш Мотуридий” навла­
рига ҳамда олтинсимон қорағатнинг “Ёдгор”, 
“Ойдин” ва “Узбекская сладкая” навларига Ин­
теллектуал мулк агентлигидан патент олинди.

Шу кунларда бирин-кетин пишиб ети­
лаётган қишлоқ хўжалиги маҳсулотлари эл 
дастурхонига тортиқ қилинмоқда, хорижий 
давлатларга етказиб берилмоқда. Соҳанинг 
муҳим тармоғи бўлган мева ҳамда узум маҳ­
сулотларини кўпайтириш бўйича олдимизга 
қўйилаётган вазифалар эса бу борада янада 
кўпроқ самарага эришиш йўлидаги саъй-ҳа­
ракатларимизни жадаллаштиради. Биноба­
рин, ўтган йили мамлакатимизда илк бор  
8 миллион 200 минг тонна ғалла, 3 миллион 
800 минг тонна пахта, 15 миллион тоннадан 
ортиқ сабзавот ва полиз экини, 5 миллион 
тонна мева ва узум, 4 миллион тонна картош­
ка, 26 минг тонна пилла етиштирилгани аграр 
соҳа изчил тараққий этаётганини англатади.

Агар аввалбошда туман ва шаҳар ҳокимликлари 
ўз ҳудудидаги ёшлар саноат зоналаридаги аҳволни 
яхшилаб, ёш тадбиркорларга керакли шароит 
яратиб берганида барчаси ўз изига тушиб, бир қанча 
ёшлар бандлиги таъминланган, ишлаб чиқариш 
ҳажми ортган, керакли расмий ҳужжатларда 
камчилик бўлмасди. Қолаверса, бугунга қадар 
бунчалик ташвиш ортиб кетмасди.

Ёшлар саноат зонаси 
мақтовга арзирли 
кўринишда эмас. Кўчанинг 
бошланишида мебель 
ишлаб чиқарувчи корхонани 
айтмаганда деярли бирор 
лотда иш кетаётгани 
йўқ. Тадбиркорлик учун 
ажратилган айрим жойлар 
қаровсиз турибди. Чала-
ярим битган биноларнинг 
хароба кўриниши киши 
кайфиятига таъсир қилади.

Мураккаб шароитда янгича иш услубини талаб этмоқда

Ҳилола АБДУЛЛАЕВА,
Академик М.Мирзаев номидаги боғдорчилик, 

узумчилик ва виночилик илмий-тадқиқот 
институти бўлим бошлиғи

Ростини айтсак, ёшлар саноат зоналаридаги қизғин иш жараёни ҳақида ёзишни 
мақсад қилгандик. Афсуски, биз кутган натижанинг акси бўлиб чиқди. Шу 

жараёнда барча бирдек ишламаяпти, деб бўлмайди. Бир қатор иш ўринлари 
яратиб, ҳудудда каттагина амалиёт бажараётган ёш тадбиркорлар ҳам кўп.

Юртимиз бой тарихи, меъморий обидалари, муқаддас қадамжолари билан туристларга 
маънавий озуқа олиш ва изланиш учун ноёб имкониятлар тақдим этади. Бухоронинг 

табаррук қадамжолари ёки қадимий Самарқанд, Хива, Шаҳрисабз каби шаҳарлардаги 
зиёратгоҳларни бориб кўриш билан сайёҳлар эътиқодини кучайтиради. 

Бошланиши 1-бетда

юксалиш палласи

Ўзбекистон сайёҳликнинг муҳим сегмен­
ти бўлган зиёрат туризми учун қулай манзил. 
Ислом оламидаги кўплаб машҳур уламолар 
юртимизда туғилиб, абадий қўним топган. 
Қуръони каримнинг энг қадимги ва қиммат­
баҳо намуналаридан бири — Усмон мусҳафи 
сақланувчи Ҳазрати Имом мажмуаси, буюк 
муҳаддислар Имом Бухорий ва Имом Тер­
мизий зиёратгоҳлари, Нақшбандия тариқати 
намояндалари мақбаралари ва бошқа кўплаб 
диний марказлар мавжуд.

Мамлакатимизда бошқа динга эътиқод 
қилувчилар учун ҳам азиз бўлган тарихий 
қадамжолар бор. Жумладан, ислом ва турли 
конфессиялар — христианлик (православ ва 
католик), иудаизм, буддизм, зароастризм би­
лан боғлиқ 700 дан зиёд ёдгорлик ва тарихий 
жой рўйхатга олинган. Бу эса зиёрат туриз­
мини ривожлантириш учун жиддий асос ва 
имкониятдир.

Сайёҳлик соҳасидаги кўпчилик мута­
хассислар ўртасида диний туризм зиёрат 
туризмидан кенгроқ тушунча, деган нуқтаи 
назар мавжуд. Уларнинг фикрича, диний 
туризм ўзи яшаётган ҳудуддан ташқарида 
жойлашган муқаддас жой ва диний марказ­
ларга саёҳат қилувчилар эҳтиёжини қонди­
риш ва хизмат кўрсатиш билан боғлиқ фао­
лият тури. Унинг таркибига зиёрат туризми, 
диний-экскурсия туризми ва диний-илмий 
туризм ҳам киради.

Турли диний марказлар ва муқаддас жой­
ларни кўриш, муайян ибодат талабларини 
бажариш, диний манбаларни ўрганиш мақ­
садида ўзи яшаётган ҳудуддан бир йилдан 
кўп бўлмаган муддатга саёҳат қилувчилар 
диний мақсад билан саёҳат қилувчи турист, 
деб аталади. Зиёрат кишиларнинг муқаддас 
жойларга бориши ва муайян амалларни ба­
жаришидан иборат. Зиёрат туризми эса саё­
ҳатчиларга хизмат кўрсатишга йўналтирил­
ган фаолият туридир.

Диний экскурсия туризми диний марказ­
ларга саёҳат қилишни ўз ичига олади. Бу 
ерда сайёҳлар диний обидалар, музейлар­
ни кўриши, диний тадбирларда қатнашиши 
мумкин. Ушбу турдаги туризм илмий ту­
ризм билан ҳам чамбарчас боғлиқ. Олимлар 

Ўтган йил якунида Олий таълим, фан 
ва инновациялар вазирлиги ҳузурида­
ги Инновацион ривожланиш агентлиги 
иқтидорли ёшларнинг илмий ғоялари­
ни рағбатлантириш, уларнинг хорижий 
университетлар ва илмий марказларда 
қисқа муддатли стажировкаларини 
ташкил этиш мақсадида танлов эълон 
қилган эди. Навоий давлат педагогика 
институтида тарих йўналиши бўйича 
таянч докторантурада таҳсил олаёт­
ган Ўктамалининг омади келиб танлов 
грантини ютиб олди. У Эроннинг Шаҳид 
Чамрон университетида тарихий манба­
шунослик, музейшунослик, эпиграфика ва 
форс тили бўйича 3 ой давомида малака 
ошириб қайтди. 

— Аҳвозда жойлашган мазкур универ­
ситет Эрондаги нуфузли олийгоҳлардан 
бири. Университет 2 та тарих ва табиат му­
зейи, 14 та алоҳида институт ва 4 табақа­
дан иборат йирик марказий кутубхонага 

Иккинчидан, меҳмонхона, ресторан, 
транспорт компаниялари ва ҳунармандлик 
устахоналарида иш ўринлари яратишга ёр­
дам беради.

Учинчидан, туристлар сонининг орти­
ши давлатларни аэропорт, йўл, меҳмонхона 
ва маданий мерос объектлари каби туризм 
инфратузилмасини ривожлантиришга сар­
моя киритишга ундайди.

Тўртинчидан, зиёратчилар оқимининг 
кўпайиши тарихий ва диний обидаларни 
сақлаш ва тиклаш бўйича саъй-ҳаракатларни 
рағбатлантириши мумкин.

Бешинчидан, муқаддас жойларни зиёрат 
қилиш чоғида сайёҳлар кўпинча диний ма­
росим ва тадбирларда иштирок этади. Бу 
анъана ва урф-одатларни сақлаш ва келажак 
авлодга етказишга кўмаклашади.

Олтинчидан, зиёрат маданиятлараро ал­
машинувни рағбатлантиради. Чунки зиёрат­
чилар турли мамлакатлар ва маданиятлардан 
бир хил муқаддас қадамжоларга келади.

Зиёрат маҳаллий иқтисодиёт ва мадани­
ятга салбий таъсир кўрсатиши ҳам мумкин. 
Масалан, интенсив туризм баъзи жойлар­
нинг тижоратлашувига ва табиийлиги йўқо­
лишига олиб келади. Шу сабабли сайёҳлар 

оқимини жойларнинг ноёб маданий ва тари­
хий қийматини сақлаб қолиш билан мувоза­
натлаш муҳим аҳамиятга эга.

Кейинги йилларда зиёрат туризми турли 
ўзгариш ва янги тенденцияларни бошдан ке­
чирмоқда. Улар қуйидагилардан иборат:

— саёҳатчилар тобора кўпроқ маънавий 
ўсиш ва ўзини ривожлантириш мақсадида 
зиёрат қилмоқда;

— зиёратгоҳ ва йўналишларнинг эколо­
гик барқарорлигига эътибор кучаймоқда. 
Туристлар экологик тоза ва масъулиятли зиё­
ратда қатнашишни афзал кўрмоқда;

— технология ривожланиши билан сай­
ёҳлар виртуал зиёрат тажрибасида иштирок 
этиши, ўз-ўзидан бошқариладиган саёҳатлар 
учун мобил иловалардан фойдаланиши ва 
муқаддас жойлар ҳақида маълумот олиши 
мумкин;

— саёҳатчилар анъанавийликдан фарқ 
қиладиган индивидуал ва ностандарт зиёрат 
йўналишларини афзал кўрмоқда. Бу унчалик 
машҳур бўлмаган жой ёки янги руҳий мар­
казларга зиёратни ўз ичига олади;

— зиёрат маданиятлар ва динлараро му­
лоқотни ривожлантириш воситасига айла­
ниб бормоқда. Буни турли маданият ва динга 

мансуб саёҳатчиларнинг муқаддас қадамжо­
ларда учрашуви, тажриба алмашиши ва 
бир-бирларидан сабоқ олиши билан изоҳлаш 
мумкин;

— зиёрат турли ёшлилар, жумладан, маъ­
навий баркамоллик ва янги тажриба излаёт­
ган кекса авлод ҳамда ёшлар учун очиқ ва 
оммабоп бўлиб бормоқда.

Кўпгина мамлакатлар каби Ўзбекистон­
даги зиёрат туризми ҳам минтақага хос 
қатор муаммоларга дуч келиши мумкин. 
Масалан, юртимиз бой маданий меросга —  
тарихий масжид, мақбара, мадраса ва бош­
қа табаррук қадамжоларга эга. Бироқ бу 
ёдгорликларни сақлаш ва қўриқлаш кат­
та куч ва сармоя талаб қилади. Айниқса, 
уларнинг баъзиси вақт, табиий офат ва ин­
сон фаолияти таъсирига дучор бўлади.

Туризм ривожи атроф-муҳитга босим ўт­
казиши, жумладан, дарё, анҳорлар суви ва 
қирғоғининг ифлосланиши, тупроқ деграда­
цияси ҳамда табиий ресурслар камайишига 
таъсир ўтказиши мумкин. Зиёратгоҳлардаги 
экологик барқарорлик ноёб табиий муҳитни 
сақлаш учун тобора муҳим аҳамият касб эт­
моқда. 

Мазкур масалаларни ҳал қилиш ҳукумат, 
маҳаллий ҳокимлик идоралари, сайёҳлик 
ташкилотлари ва жамоатчиликнинг маданий 
меросни сақлаш ҳамда аҳоли фаровонлиги­
га ҳисса қўшадиган барқарор ва масъулият­
ли туризм индустриясини ривожлантириш 
бўйича ҳамкорликдаги саъй-ҳаракатларини 
талаб қилади.

Ўзбекистонда зиёратчилар учун бир қатор 
замонавий хизмат ва қулайликлар яратилган. 
Жумладан, кўплаб мамлакатлардан келган 
сайёҳлар учун электрон виза расмийлашти­
риш тизими жорий этилди. Бу саёҳатдан ол­
дин виза олиш жараёнини соддалаштиради 
ва саёҳат учун янада қулайлик яратади.

Транспорт инфратузилмаси сезиларли 
даражада ривожланмоқда. Бунга такомил­
лаштирилган аэропорт, темир йўл ва авто­
мобиль йўналишларини ривожлантириш, 
шаҳар ва муқаддас қадамжолар ўртасида 
саёҳат қилиш учун қулай такси ва автомо­
биль ижараси хизматлари киради.

Турли хизматлар, замонавий меҳмонхо­
налар ва меҳмон уйлари тобора кўпаймоқда. 
Бу зиёратчиларга ўз хоҳиш-истаклари ва 
маблағига кўра, турар жой танлаш имкони­
ни беради. Зиёратчилар учун муқаддас қа­
дамжолар тарихи ва маданиятини ўзлашти­
ришга ёрдам берувчи, шунингдек, маҳаллий 
урф-одат ва анъаналар ҳақида қизиқарли 
маълумотлар тақдим этувчи профессионал 
гидлар билан турли туристик экскурсиялар 
таклиф этилади.

Замонавий технологиялар зиёратчилар­
га мобил иловалар ва интернет хизматлари 
орқали йўналишлар, турар жой ва ресто­
ранлар ҳақида маълумот олиш имконини 
беради. Дунёда экотуризмга қизиқиш ортиб 
бораётганидан келиб чиқиб, Ўзбекистонда 
ҳам туризмнинг мазкур турини ривожлан­
тиришга эътибор кучаймоқда. Зиёратчилар 
қўриқхоналарда экскурсияда бўлиши, кўчат­
лар экиши ёки бошқа экологик тадбирларда 
қатнашиши мумкин.

Мамлакатимизнинг турли шаҳарларида 
анъанавий маданий тадбирлар, жумладан, 
фестиваль, кўргазма ва концертлар бўлиб 
ўтади. Шу туфайли зиёратчилар маҳаллий 
муҳитга киришиб, мамлакат маданий мероси 
ҳақида кўпроқ маълумот олишига имконият 
яратилади.

Кўплаб мамлакат ва шаҳарлар мусулмон 
зиёратчиларни жалб қилиш учун инфра­
тузилмани ривожлантиришга интилмоқда. 
Саудия Арабистони, Туркия, Марокаш, БАА, 
Индонезия каби давлатларда зиёрат туризми 
ва инфратузилмасини ривожлантириш бўйи­
ча катта тажриба тўпланган.

Юртимиз бой тарихи, меъморий оби­
далари, муқаддас қадамжолари билан 
туристларга маънавий озуқа олиш ва из­
ланиш учун ноёб имкониятлар тақдим 
этади. Бухоронинг табаррук қадамжолари 
ёки қадимий Самарқанд, Хива, Шаҳри­
сабз каби шаҳарлардаги зиёратгоҳларни 
бориб кўриш билан сайёҳлар эътиқодини 
кучайтиради. Ўзбек халқининг меҳмон­
дўстлиги ва самимийлиги сайёҳларнинг 
сафарини унутилмас саёҳатга айланти­
ради.

эга. Кутубхонанинг қадимий қўлёзмалар ва 
ҳужжатлар бўлими мен каби тадқиқотчилар 
учун манбалар кони, — деди суҳбатдоши­
миз. — Бир неча йиллик илмий ва касбий, 
қолаверса, шахсий қизиқишларим ортидан 

Эрон маданияти, тарихи, санъатига янада 
яқинлашдим. Ушбу давлатга бориш ва форс 
тилини ўрганишга иштиёқим ортди. Ин­
новацион ривожланиш агентлиги ташкил 
қилган танлов мен учун янги имкониятлар 
эшигини очди. Ишонч билан айта оламан­
ки, қарийб етти ой давом этган саралаш жа­
раёни холис ўтди.

Уч ойлик амалиёт мобайнида Ўктамали 
катта натижаларга эришди. Асосийси, 
“Бухоро музейи материаллари — маҳал­
лий эронийлар тарихини ўрганиш манба­
си” мавзусидаги илмий иши учун улкан 
маълумотлар базасини ярата олди. Бухоро 
музейидаги тарихий, маданий, этногра­

фик, амалий ва тасвирий санъат наму­
налари, мазҳабий буюмлар ва бошқа 
ашёларнинг яратилиш жараёни Эрон ва 
маҳаллий эронийлар билан боғлиқ кол­
лекция сифатида унинг тадқиқот иши 
объектига айланди. 

— Мени қабул қилган универси­
тет форс тили курслари ва тарих дарс­

ларини ҳафтада 6 пара бепул ташкил 
этди. Олий малакали мутахассислар 

ҳатто дарслардан ташқари ҳам амалиёт 
ишларини олиб борди. Амалиётнинг ик­
кинчи қисмида Эрон музейлари, улардаги 
бугунги Ўзбекистон тарихига, шунинг­
дек, юртимиз музейларида сақланаётган 
бугунги Эрон тарихига оид ашёларнинг 
эквивалентлари ўрганилди ва келгуси­
да ҳамкорликда тадқиқотлар қилиш учун 
имкониятлар яратилди. Айниқса, Теҳрон, 
Машҳад, Шероз шаҳарларидаги музей ва 

кутубхоналарда Ўзбекистон тарихига бево­
сита дахлдор ашёлар кўплиги тадқиқотни 
янада кенг қамровли олиб боришни тақозо 
қилди. Эътиборимизни тортган жиҳатлар­
дан бири — Эронда ҳозирга қадар бир неча 
асрлар давомида яшаш тарзи ўзгармаган 
қишлоқлар ва маҳаллий қўл ҳунарманд­
лигининг қадимий турлари асл ҳолида 
сақланган экан. Буларни ўрганиш қадимий 
ҳунарлар ва уларнинг Ўрта Осиёга таъсири 
ҳақида қимматли хулосалар бериши билан 
аҳамиятли. 

Илмий сафар давомида Ўктамали Эрон­
даги 50 га яқин музейда бўлди. Уларда Ибн 
Сино, Беруний, Мирзо Улуғбек, Алишер 
Навоий асарлари, Хоразмшоҳларга тегишли 

буюмлар, Амир Темур шамшири, Иброҳим 
Султон, Бойсунқур Қуръонлари каби кўп­
лаб ашёларни кўриб ғурурланди. Теҳрон 
музейларида Мир Али Ҳиравий (Бухоро 
хаттотлик мактаби асосчиси) муаллифли­
гидаги хаттотлик намуналари ва китоблар 
жуда яхши сақланаётгани, алоҳида эътибор 
билан жойлаштирилганидан хурсанд бўлди. 
Бухоро музейида мавжуд мазҳабий буюм­
лар, мис кандакорлиги намуналари, меъмо­
рий ёдгорликларнинг қаҳвахона услубида 
ишланган суратлари Эрон музейлари учун 
ҳам жуда ноёб тарихий ашёлар эканини ҳис 
қилди. Яна шуни англаб етдики, музейлар 
бўйича тадқиқот ишларини икки томонлама 
олиб бориш керак.

Ўктамали Шаҳид Чамрон университети­
да ташкил этилган онлайн мулоқотда кела­
си йил январь ойидан ташкил этиладиган 
халқаро тил ўқишларига Ўзбекистоннинг 
Навоий, Бухоро, Тошкент ва Термиз олий­
гоҳларидан ҳам талабалар таклиф қилин­
ганидан бағоят миннатдорлигини айтди. 
Келгусидаги ҳамкорликлар бўйича фикрлар 
алмашилгани эса уни ўз олдига қатор мақ­
садлар қўйишга ундади.

— Насиб қилса, келажакда Эрон музей­
ларида сақланаётган, Ўзбекистон моддий 
маданиятини акс эттирувчи тарихий асар­
лар кўргазмаларини ҳамкорликда ташкил 
этишни ният қилдим. Шунингдек, ҳунар­
мандликнинг Эронда сақланган қадимий 
турларини мамлакатимизга ҳам олиб ки­
риш ва жонлантиришни кўзда тутяпман. 
Чунки бу икки давлат асрлар давомида 
бир маданий маконда яшаган. Форс тили 
ва маданиятини янада яхшироқ ўрганиш 
шу маънода ҳам фойдадан холи бўлмай­
ди. Энг катта мақсадим эса аждодлари­
мизнинг Эрон музейларида сақланаётган 
қўлёзма асарлари факсимиле нусхаларини 
тайёрлатиш орқали Ўзбекистон музейла­
рини бойитишдир. 

Суҳбатдошимизнинг эзгу ниятлари орти­
да астойдил изланишлари, шаҳду шижоати 
турибди. Ҳаётини тубдан ўзгартирган бир­
гина танлов унга куч бағишлади. Шунинг 
учунми, суҳбатимиз сўнгида у ўзи каби из­
ланувчан ёшларга қарата бундай деди:

— Инновацион ривожланиш агентли­
гининг менга бўлган ишончи, Эрондаги 
амалиёт даврида ўрганганларим, умуман, 
ҳамма-ҳаммаси учун агентликка миннат­
дорлик билдираман. Ёш тадқиқотчиларга 
эса ушбу имкониятдан кенгроқ фойдала­
ниш, илмий фаолиятида, албатта, хорижий 
тажрибани қўллашни тавсия қиламан.

Муножат МЎМИНОВА,
“Янги Ўзбекистон” мухбири

ИМКОНИЯТЛАР КАЛИТИ ЎЗ ҚЎЛИМИЗДА
Бир вақтнинг ўзида бир неча хорижий олийгоҳ грантини қўлга 
киритиб, мактаб партасидаёқ талаба бўлаётган йигит-қизлар 
ҳақида кунда-кунора эшитамиз. Илмий тадқиқотлар қилаётган, 
ихтиролари билан эл оғзига тушаётган ёшлар эса минглаб 
тенгдошлари қалбида ҳавас уйғотяпти. Зеро, бугун илм йўлидан 
бораман, изланаман, деган ёшларнинг йўлини ҳеч ким 
тўсаётгани йўқ, аксинча, ҳар томонлама қўллаб-қувватланяпти. 
Шундай умидли ёшлардан бири навоийлик Ўктамали 
Равшанов яратилаётган имкониятлар, бу туфайли эришаётган 
ютуқларидан мамнунлигини газетамиз 
орқали айтиш истагида биз билан 
боғланди.

зи±рат туризми
МУ¥ИМ КРЕАТИВ ДРАЙВЕР

йили дунёнинг турли бурчагидан минглаб 
сайёҳлар келади. 2023 йилда халқаро зиёрат 
туризми рейтинги — Global Muslim Travel 
Index рўйхатида Ўзбекистон 13-ўринни эгал­
лади.

Зиёрат туризмини ривожлантириш учун 
зарур инфратузилма объектлари — меҳмон­
хоналар тизимини ривожлантириш, аэро­
порт ва вокзаллардаги кутиш залларининг 
зиёрат туризми стандартларига жавоб бери­
шига оид масалаларни ҳал этиш зарур. Шу 
нуқтаи назардан, юртимизда зиёрат туриз­
мини ривожлантириш омилларидан бўлган 
ахборот ресурсларини жамлаш, маънавий ва 
моддий бойликлар тавсифини умумлашти­
риш, соҳа бўйича тўлиқ маълумот берувчи 
интеграцион электрон платформани яратиш 
илмий ва амалий аҳамиятга эга.

Зиёрат сафари учун қатор сабаблар бор. 
Кўпчилик ўз дини ёки маънавий амалиётига 
дахлдор муқаддас жойларни зиёрат қилиш 
учун кучли руҳий эҳтиёж сезади. Зиёрат 
сайёҳларнинг эътиқодини мустаҳкамлаш ва 
ҳаётидаги аҳамиятини кучайтириш учун бир 
восита бўлиб хизмат қилади.

Баъзан эса одамлар тарихий воқеалар юз 
берган ёки тарихий шахслар яшаган жойлар­
га ўтмиш ҳамда шахс билан боғлиқ маълу­
мот олиш учун саёҳатга чиқади. Бу сайёҳга 
маҳаллий маданият, урф-одатлар билан та­
нишиш имконини беради. Айримлар ҳаёти­
нинг мураккаб давридан кейин руҳий шифо 
излаб ёки тикланиш учун зиёратга боришга 
интилади. Муқаддас жойларни зиёрат қилиш 
қийин вазиятдан чиқишга кўмаклашади.

Кўплаб зиёратчилар табиати гўзал жой­
лардан ўтади, бу ҳам саёҳатчилар учун 
илҳомлантирувчи омил бўлиши мумкин. 
Баъзида эса зиёрат шахсий ўсиш, ўзини ўзи­
ни кашф қилиш учун имкониятдир. Умуман 
олганда, зиёрат истаги ҳар бир кишида турли 
сабабларга асосланади.

Зиёратнинг мезбон мамлакатлар иқтисо­
диёти ва маданиятига қатор таъсири мавжуд.

Биринчидан, сайёҳларга турар жой, озиқ-
овқат, транспорт ва бошқа хизматлар кўрса­
тиш, сувенир сотиш орқали маҳаллий иқти­
содиётга катта даромад келтиради.

Нурислом ТЎХЛИЕВ,
иқтисодиёт фанлари доктори, 
академик

Нуқтаи назар
диний марказлар, бой диний анъаналарга эга 
мамлакат ва минтақаларга бориб, қўлёзма­
лар, меъморчилик объектларини ўрганади.

Ислом туризм маркази таърифига кўра, 
саёҳат давомида ислом қоидаларига риоя 
этган ҳолда амалга оширилган ҳар қандай 
ҳодиса, учрашув, зиёрат ислом туризми, деб 
аталади.

Мамлакатимизда зиёрат туризмининг 
барча йўналишини ривожлантириш учун 
кўплаб имконият мавжуд. Тарихий ва муқад­
дас қадамжоларни зиёрат қилиш учун ҳар 

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1716.

44034 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Мухтасар Тожимаматова
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:55  Топширилди — 23:00

МаЪрифат
Абдулла Қодирийнинг “Ўткан кунлар” асари чоп этилиши биланоқ миллатнинг қалбидан 
ўрин олгани, қўлма-қўл ўқилгани, ҳатто ёд олингани асарда миллий руҳ ифодаси ўқ чизиқ 

бўлиб ўтгани натижасидир. Бу ҳол шундан дарак берадики, миллий руҳ миллий адабиётнинг 
асосидир. Жаҳон бадиий-эстетик анъаналарини ўзлаштириш зарурлиги исбот талаб 

қилмайди. 

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

www.yuz.uz yuz.uznews yuz.uz_news yuzyuz_official

М

Миллатнинг ўз-ўзига танқидий муноса-
батда бўла олиши. “Ўткан кунлар”нинг даст­
лабки сатрлариданоқ Туркистондаги тарихий 
вазият, миллатнинг ўша кездаги забун ҳолати 
образли тасвир орқали рамзлар воситасида 
ҳаққоний сувратланади: “1264 ҳижрия, далв 
ойининг ўн еттинчиси, қишқи кунларнинг бири, 
қуёш ботқан, теваракдан шом азони эшитила-
дир...”. Савол туғилади: Қодирий нега асарни 
баҳор эмас, қиш тасвири билан бошлаяпти? 
Не сабаб қуёш ботқан? Нимага у чиқиб кел­
маяпти? Нима учун шом азони, бомдод азони 
эмас? Табиийки, Абдулла Қодирийдек ҳар бир 
сўз, ҳар бир рамз, ҳар бир тасвир замирига те­
ран маъноларни жойлай биладиган сўз санъат­
кори бу ўринда ҳам ҳар бир поэтик детал, ба­
диий ифодани муайян мақсад, муайян ижодий 
концепция асосида қўллаган. Бу бошланма тас­
вир тагматнида Туркистоннинг гуллаган баҳо­
ри ўтиб, аёзли қиши бошлангани, миллатнинг 
тараққиёт қуёши сўниб, таназзул шоми қора 
зулматини ёяётгани, юксалиш тонги ўз ўрнини 
инқироз тунига бўшатиб бераётгани ифодалан­
ган. Романдаги эпик тасвир жараёнида ушбу 
концептуал бошланма мантиқий изчилликда 
давом эттирилади ҳамда юксак поэтик умум­
лашма даражасида хотималанади. 

Романнинг аввалидаёқ адиб Отабек тили­
дан Тошкент ҳокими Азизбекнинг халққа зулм 
қилишда ҳаддан ошгани, Шамайга борган бош 
қаҳрамоннинг Туркистондаги эскирган бошқа­
рув услубини ислоҳ этиш зарурати масалалари­
дан сўз очади. Жумладан, асарда мана бундай 
сўзларни ўқиймиз: “Мен ўриснинг идора ишла-
рини кўриб, ўз идорамизнинг худди бир ўйинчоқ 
бўлғанлиғини иқрор этишка мажбур бўлдим... 
Бизнинг идорамиз бу кунги тартибсизлиги 
билан кетаберса, ҳолимизнинг нима бўлишиға 
ақлим етмай қолди... Шамайда эканман, қано-
тим бўлса, ватанимга учсам, тўппа-тўғри хон 
ўрдасига тушсам-да, ўриснинг ҳукумат қонун-
ларини бирма-бир арз қилсам, хон ҳам арзимни 
тингласа-да, барча элга ёрлиғ ёзиб, ўриснинг 
идора тартибини дастуруламал этишка буюр-
са, мен ҳам бир ой ичида ўз элимни ўрисники 
билан бир қаторда кўрсам... Аммо ўз элимга 
қайтиб кўрдимки, Шамайда ўйлағанларим, 
ошиққанларим ширин бир хаёл эмиш. Бу ерда 
сўзимни эшиткучи бирав ҳам бўлмади, бўлса-
лар ҳам: “Сенинг орзунгни шу хонлар эшита-
дими, шу беклар ижро қиладими?” деб мени 
маъюс қилдилар. Илгарирак мен уларнинг га-
пига бовар қилмай юрсам ҳам, сўнгғидан тўғри 
сўз айтканларини билдим. Дарҳақиқат, мозо-
ристонда “Ҳаййа алал-фалаҳ” хитобини ким 
эшитар эди”.

Ана, Қодирий Отабекнинг сўзлари тимсо­
лида миллатнинг ўша кездаги аҳволини қай 
даражада таҳқиқ этган, танқид қилган. Дав­
лат бошқарув услубини мутлақ ўзгартириш 
замон талаби эканига доир бу фикрлар за­
мирида нечоғлиқ кенг дунёқараш, қанчалик 
теран сиёсий онг туриши исбот талаб қил­
майди. Ўша мураккаб ва зиддиятли замонда 
ушбу ҳақиқатни бош қаҳрамон тилидан бу 
тарзда кескин ва дадил айта олиш учун қан­
дай катта жасорат керак эди.

Романда адиб Қўқон хонлигида, у орқа­
ли бутун Туркистонда давлат идора услуби 

ҳақиқатан чириганини, бошқарув аслида, қип­
чоқ Мусулмонқул қўлида бўлиб, Худоёрхон 
ўйинчоқ мақомида эканини, инсофу адолат 
ўрнини ҳийла-найранг, офият ўрнини адоват, 
виждон ва ҳаққоният ўрнини фитна-фасод 
эгаллаганини аниқ шахслар тақдири мисоли­
да юксак бадиий маҳорат билан тасвирлайди. 
Бундан зоҳиран Отабек ва Кумушнинг севги 
қиссаси етакчи ўрин тутадигандай туюлади­
ган романда тасвир ва талқин кўлами нечоғлиқ 
кенг ва полифоник хусусиятнинг мукаммал 
экани англашилади.   

Дунё аҳволидан огоҳлик ва миллатнинг 
ўз озодлигини ҳимоя қила олиши зарурлиги. 
Миллат чиндан миллат бўлмоқни истаса, ана 
шу фазилатга эга бўлмоғи шарт ва зарурдир. 
Акс ҳолда, у эркини бой беради, босқинчи­
лар оёғи остида топталади, эртанги кунига 
мавҳумлик зулмати таҳдид солади. Юқорида 
ёзувчининг Отабекнинг Шамай сафари мисо­
лида дунёда кечаётган ҳодисалар моҳиятидан 
хабардорлик, ким бўлмасин, тараққий этган 
миллатлар тажрибасини ўрганиш ва амалиёт­
да қўллаш заруратига доир қарашлари таҳлил 
этилган эди. Энди адибнинг миллатнинг ўз 
озодлигини ҳимоя қила олиш қудратига эга бў­
лиши билан боғлиқ орзулари асарда қандай акс 
этгани хусусида фикр юритамиз.  

Асарнинг “Қипчоққа қирғин” бобида қо­
рачопон-қипчоқ можароси боис, минглаб 
кишиларнинг бегуноҳ қатл этилиши, ўз 
фуқаросини қирғин қилишга амр берган Ху­
доёрхон, бири мансаб учун, иккинчиси бой­
лик мақсадида, учинчиси бир шаҳарни қарам 
қилмоқ қасдида одамкушликдан ҳам қайт­
майдиган кимсалар тимсолида Туркистон 

таназзулининг илдизлари теран бадиий 
талқин этилади. Юсуфбек ҳожи ва Отабек 
тимсолида ёзувчи миллатнинг ўз озодлиги­
ни ҳимоя қила олишини жону дил ила орзу 
қилган ватанпарварлар образини яратади. 
Тор манфаати йўлида неча-неча ватандош­
лари қонини тўкишдан тоймайдиганлар 
қилмишидан қаттиқ изтироб чеккан Юсуф­
бек ҳожи тилидан адиб мана бундай сўзлар­
ни айтади: “Мен кўб умримни шу юртнинг 
тинчлиғи ва фуқаронинг осойиши учун сарф 
қилиб, ўзимга азобдан бошқа ҳеч бир қаноат 
ҳосил қилолмадим. Иттифоқни не эканини 
билмаган, ёлғиз ўз манфаати шахсияси йў-
лида бир-бирини еб-ичкан мансабпараст, 
дунёпараст ва шуҳратпараст муттаҳамлар 
Туркистон тупроғидан йўқолмай туриб, биз-
нинг одам бўлишимизға ақлим етмай қолди. 
Биз шу ҳолда кетадирган, бир-биримизнинг 

тегимизга сув қуядирған бўлсақ, яқиндурки, 
ўрус истибдоди ўзининг ифлос оёғи билан 
Туркистонимизни булғатар ва биз бўлсақ ўз 
қўлимиз билан келгуси наслимизнинг бўйниға 
ўрус бўйиндириғини кийдирган бўлармиз. Ўз 
наслини ўз қўли билан кофир қўлиға тутқин 
қилиб топширғучи — биз кўр ва ақлсиз ота-
ларға Худонинг лаънати албатта тушар...”.

Озодлигини, эркини муносиб ҳимоя қила 
олиши учун миллат жипс бўлмоғи, ўзаро ни­
золардан тийилиб, ташқи ёвга қарши муносиб 
курашиш даражасига кўтарилмоғи зарур эди. 
Минг афсуски, бундай бўлмади. Қодирийнинг 
миллатпарвар ёзувчи сифатидаги хизмати шун­
дан иборатки, ана шу фожианинг илдизларини 
бор ҳақиқатлари билан очиб беради. Юсуф­
бек ҳожи тилидан айтилган: “Биз шу ҳолда 
кетадирган, бир-биримизнинг тегимизга сув 
қуядирған бўлсақ, яқиндурки, ўрус истибдоди 
ўзининг ифлос оёғи билан Туркистонимизни 
булғатар ва биз бўлсақ ўз қўлимиз билан кел-
гуси наслимизнинг бўйниға ўрус бўйиндириғини 
кийдирган бўлармиз”, деган башорат ҳақ бўлиб 
чиқди.

Профессор Бегали Қосимов таъбирича: “...
романни “ўткан кунлар”дан “кир” эмас, “нур” 
топган, бениҳоя оғир замонларда, ҳаётлари­
нинг энг бахтсиз онларида юксак ички мадани­
ят, нозик дидлилик, комил ахлоқ ва одоб наму­
наларини намойиш этган оталаримиз турмуши, 
гўзал оилавий муносабатлар, бетакрор миллий 
колорит тасвири орқали ўзликни танитмоққа 
қаратилган асар ҳам демак керак бўлади. Бу эса 
жадидчиликнинг, бошқача айтганда, миллий 
уйғонишнинг бош хусусияти, миллатни миллат 
қилувчи анъаналар эди”. 

Шунинг баробарида адиб юртда ҳукм сур­
ган ноаҳиллик ва манфаатпарастлик, нифоқ ва 
адоват оқибатида она замин мустамлака искан­
жасига тушмоғига сабаб бўлганини образлар, 
рамзлар, тимсоллар орқали сувратлантиради. 
Романда Русиянинг Туркистонни босиб оли­
ши билан боғлиқ жараёнлар тасвирланмаган. 
Асар сюжети 1861 йилгача бўлган воқеалар­
ни ўз ичига олиб, унда юртнинг истибдод 
исканжасига тушиши арафасидаги тарихий 
вазият қаламга олинган. Лекин роман хоти­
масидаги мана бу сўзлар адиб асарда йўлини 
топиб, мустамлакага қарши кураш орзусини 
ифодалай олганидан дарак беради: “1277-нчи 
(милодий 1861) йилнинг куз кезларида бўлса 
керак, Юсуфбек ҳожи Қаноатшодан бир хат 
олди. Қаноатшо Авлиёотадан ёзар эди: “Ўғ-
лингиз Отабек яна бир киши билан бизнинг 
қўшунда эди. Олмаота устидаги ўрус билан 

Миллатнинг иродасини белгиловчи таянч омиллар нималардан 
иборат? Қандай ҳолатда миллат чин маънода юксак иродани 
намоён этмоғи мумкин? Абдулла Қодирий асарларида, жумладан, 
“Ўткан кунлар” романида миллат иродаси масаласи қандай 
талқин этилган? Бу каби саволлар кўпчиликни қизиқтириши 
табиий. Романдаги эпик тасвирдан келиб чиқиб, миллат 
иродасининг асосий омиллари сифатида адиб қуйидагиларга 
эътибор қаратган, деб ҳисоблаш мумкин: 1) миллатнинг ўз-ўзига 
танқидий муносабатда бўла олиши; 2) дунё аҳволидан огоҳлик ва 
миллатнинг ўз озодлигини ҳимоя қила олиши зарурлиги.

(Иккинчи мақола)

Жаµон адаби±тида
 ´хшаши й´³ асар

2024 йил               22 май, 98-сон

Нурбой ЖАББОРОВ,
филология фанлари доктори, 
профессор

“Ўткан кунлар”да миллат иродаси ва эътиқоди
Қуръоний ахборотга кўра, “Одам (а.с.) ва Ҳавво 
онамизнинг жаннатда бирга бўлиши илк учра­
шув бўлиб, ундан кейин келадиган — башарият 
ҳаёти учун муҳим учрашувнинг дебочаси эди. 
Бу ўта ноёб ҳодиса бўлиб, инсоният ўз тарихи 
давомида илк учрашувнинг бу мақомига қай­
тиб эриша олган эмас (эришиши мумкин ҳам 
эмас)... Романдаги “ариқ бўйи” учрашувининг 
эса тасодифга мутлақо алоқаси йўқ. Аксинча, 
ёзувчи бу учрашувни романнинг бир неча ўр­
нида (дастлаб Мирзакарим қутидор меҳмонхо­
насида Зиё шоҳичи тилидан, сўнгра қутидор 
ва Офтобойим ўртасидаги мулоқотда, учинчи 
марта Худоёрхон саройида, Мусулмонқул ва 
Отабек ўртасида кечган мантиқ мубоҳасаси­
да) “тақдир шамоли” дея тилга олади ва буни 
чуқур бадиий мантиқ билан асослайди. 

Таъкидлаш керакки, бундай талқинга асос 
берадиган асар нафақат ўзбек адабиётида, бал­
ки жаҳон адабиётида ҳам камдан кам топилади. 
Бу ҳол Абдулла Қодирийнинг бадиий асарни 
ёзишга ҳам собит эътиқод билан ёндашганидан 
далолат беради.

Асар сюжетида романнинг асосий қаҳра-
монлари ўқиётган китоблар ҳам уларнинг 
дунёқараши, эътиқоди исломий эканини 
кўрсатиб туради. Романнинг охирги учинчи 
қисми сўнгида Юсуфбек ҳожи кўп вақтини 
меҳмонхонада Қуръон ва “Далойил” ўқиб 
ўтказгани ҳақида сўз боради. XV асрда яша­
ган мусулмон ақида олими Муҳаммад ибн 
Сулаймон Жазулий (1404-1465) араб тилида 
ёзган “Далойил ул-хайрот” — пайғамбаримиз 
Муҳаммад (с.а.в.)га атаб ўқиладиган салавот 
ва мадҳиялардан иборат асар. Китоб етти 
қисмдан таркиб топган бўлиб, ҳар бир қисм 
ҳафтанинг муайян кунида ўқишга мўлжал­
ланган. Асарнинг шарҳлари ва туркий тилга 
таржималари ҳам мавжуд. Китобда кундалик 
тавсия этиладиган салавот айтиш усуллари 
кўрсатиб берилгани учун мусулмонлар ундан 
мунтазам фойдаланган. Ҳатто мазкур китоб 
ўқиладиган, махсус далойилхона деб номлан­
ган мактаблар ҳам фаолият кўрсатган. Юсуф­
бек ҳожининг Қуръони карим ва “Далойил”  
ўқиётган тарзда тасвирланиши замирида ко­
мил мусулмон бўлган адибнинг асл ижодий 
мақсади ифодаланган. Адабиётшунос Баҳо­
дир Каримов: “Абдулла Қодирий асарларида 
машҳур китоблар воситасида қаҳрамонларни 
етилтириш, ўша рамз ва ишоралар ёрдамида 
уларни тавсифлаш уcули мавжуд муҳим ада­
бий-эстетик ҳодиса” эканини айтади.

Исломий руҳ, мусулмон маънавияти роман 
қаҳрамонларининг наинки ташқи — зоҳирий 
ҳаракатларида, балки руҳий дунёсида, ҳар бир 
сўзида ҳам яққол намоён бўлиб туради. Асарда 
бетакрор бадиий талқин этилган бу хусусият 
Абдулла Қодирийнинг инсон руҳияти тасвири 
борасида ҳам моҳир ижодкор эканидан дарак 
беради. Романда мавзу “тарихимизнинг энг 
кирлик, қора кунлари бўлған “хон замонла­
ридан белгиланган”и таъкидланса-да, асли­
да, ёзувчи ўзи яшаб турган давр воқелигини, 
мустамлака исканжасида қолган миллатнинг 
дардини, изтиробини, ҳар қандай вазиятда ҳам 
эътиқодда собит тура олган шахсиятлар маъна­
вий-руҳий оламини асар матнига маҳорат би­
лан сингдириб юборади.

Хулоса ўрнида
Абдулла Қодирийнинг “Ўткан кунлар” аса­

ри чоп этилиши биланоқ миллатнинг қалбидан 
ўрин олгани, қўлма-қўл ўқилгани, ҳатто ёд 
олингани асарда миллий руҳ ифодаси ўқ чизиқ 
бўлиб ўтгани натижасидир. Бу ҳол шундан да­
рак берадики, миллий руҳ миллий адабиётнинг 
асосидир. Жаҳон бадиий-эстетик анъаналари­
ни ўзлаштириш зарурлиги исбот талаб қилмай­
ди. Дунё адабиётининг энг илғор тажрибала­
ридан фойдаланмоқ кераклиги аён. Лекин асл 
ҳақиқат шундаки, агар миллий руҳ билан суғо­
рилмаган бўлса, ҳар бир сатрида миллатнинг 
юксак тафаккури, соф табиати, ўй-фикрлари, 
орзулари, армонлари бўй кўрсатиб турмаса, 
бундай асар ҳеч қачон миллатнинг маънавий 
мулкига айлана олмайди. “Ўткан кунлар”нинг 
умрбоқийлигини таъминлаб келаётган асосий 
омил ҳам романда миллий руҳнинг беқиёс 
маҳорат ила ифода этилганидир.

тўқунишмамизда биринчи сафимизни шу икки 
йигит олди ва қаҳрамонона урушиб шаҳид бўл-
ди. Мен ўз қўлим билан иккисини дафн этдим”.

Юсуфбек ҳожи хатми Қуръон қилиб юрт-
ка ош берди, Ўзбек ойим қора кийиб таъзия 
очди”.

Отабекнинг ўрус билан урушда шаҳид бў­
лиши ҳақидаги хабарнинг ўзиёқ Абдулла Қо­
дирий роман тагматнига Русия истибдодидан 
озодлик ғоясини маҳорат билан сингдириб 
юборгани, миллат учун озодлик ҳаёт-мамот 
масаласи эканига алоҳида урғу бергани исбо­
тидир. 

Шу ўринда яна бир савол туғилади: Абдулла 
Қодирий романнинг асосий қаҳрамонларидан 
бирига Ўзбек ойим деб от қўйиши тасодифми? 
Уни хаёлига шунчаки келган исм билан атаган­
ми? Романнинг қиш, қуёш ботиши, шом азони 
сингари миллатнинг тараққиёт қуёши сўниб, 
таназзул туни бошланганига оид рамзлар би­
лан бошланиб, Ўзбек ойим қора кийиб таъзия 
очиши билан якунланиши ёзувчининг асар сю­
жети ва композициясини пухта ўйланган ижод 
концепцияси асосига қургани исботидир. Бу 
орқали миллатнинг забун ҳолига, сиёсий инқи­
розига, маънавий таназзулига ишора қилинган, 
дейиш мумкин.

Асар сўнггидаги “Ёзғучидан” сарлавҳали 
изоҳда Отабекнинг ўғли Ёдгорбек ўн тўққизун­
чи ва йигирманчи йиллардаги (айни шўролар 
замонидаги) очарчиликда вафот қилгани, ундан 
қолган икки ўғилдан бири Марғилонда масъул 
ишчилардан, иккинчиси Фарғона босмачилари 
орасида экани хабари берилади. Отабекнинг 
ўзи чор Россияси мустамлакасига, кейинги 
икки авлоди — ўғли ва неварасининг шўро ис­
тибдодига қарши курашда қурбон бўлгани ҳам 
ёзувчининг асл муддаоси миллий озодлик орзу­
сини тасвирлаш бўлганини англатади. 

Романда миллат 
эътиқодининг ёритилиши
Дастлабки асарлариданоқ исломий руҳ Аб­

дулла Қодирий ижодининг асосини ташкил 
этган. “Тўй” шеърида “Амр этибдурму биза 
Қуръон тўй”, “Мундайин ишлар шаръимизда 
йўқ”, дея миллатни ҳою ҳавасларни йиғишти­
риб, Ватан тараққийси йўлида саъй кўрсатишга 
ундагани ҳам буни тасдиқлайди. “Аҳволимиз” 
шеърида ватандошларини фарзандларига “Ху­
дони(нг) буйруғи бўлган улум ўргатиш”га чор­
лайди:

Кўр бизим аҳволимиз, 
ғафлатда қандай ётамиз,

Жойи келган чоғида 
виждонни пулга сотамиз.

Ўғлимизга на адаб, на фан, 
на яхши сўйламак,

На Худони(нг) буйруғи бўлган 
улум ўрготамиз.

Ўзбек замонавий ҳикоячилигининг му­
каммал намунаси бўлган “Улоқда” ҳикоясида 
энг йирик давлатлар бўлинган дунёни қайта 
тақсимлаш учун жаҳон урушига киришган, 
инсоният фожиалар гирдобида қолган бир кез­
да миллат тақдири учун куйиниш ҳиссидан 
маҳрум ватандошларининг тўйбозлик, улоқпа­
растлик билан овора эканидан куйиниш ҳисси 
бадиий талқин этилган.

1924 йил ёзида Москвада Валерий Брюсов 
номидаги Журналистлар институтида ўқиган 
кезлари ҳам Абдулла Қодирий миллий матбуот­
да мақолалари билан фаол иштирок этган. 
Унинг публицистик чиқишларида фикри очиқ, 
дунёқараши кенг, эътиқоди мустаҳкам мусул­
мон адибининг ўткир тафаккури намоён бўла­
ди. “Муштум” журналининг 1923 йил 3-сонида 
босилган “Таваккалту алаллоҳ”ни деган эр: на 
талқону на қалқоннинг ғамин ер” сарлавҳали 
мақоласида тоат-ибодатда, ихлос-эътиқодда, 
зуҳду тақвода риёзат чекиб, таваккул қилиш 
мақомига кўтарилган буюк аждодлардан ибрат 
олмай, ўзининг дангасалигини “таваккул” 
ниқобига ўраб кўрсатадиган замондошлари­
ни аёвсиз танқид қилади. Фикрини далиллаш 
учун Қуръони карим оятларидан далиллар кел­
тиради. “Кимнинг оғзига қулоқ солсанг: “Бўлса 
бўлар — бўлмаса ғовлаб кетар”, дея куйинган 
адиб билими чала муаллимлар, сўзда полвону 
меҳнатдан қочадиган ишчилар, авлод тарбия­
си ўрнида “Қозонда жиз-биз, ўринда сиз-биз” 
шеърини шиор қилган миллат аёллари, оғизда 
“Миллатга илм керак, маърифат керак”, дея 
бонг уриб, ишга келганда томошабин бўлиб ту­
рувчи зиёлилик даъвосидагилар аслида, Ватан 
ва миллат таназзулининг бош сабабчилари эка­
ни ҳақида изтироб билан ёзади. “Туркистон” 
газетасининг 1923 йил 24 декабрь сонида бо­
силган “Ҳуқуқ” мақоласида шўроларнинг ин­
сон, айниқса, аёллар ҳуқуқини нечоғлиқ оёқос­
ти қилгани масаласини ўткир киноя асосида 
таҳлил этиб беради. Мақолада: “Шўролар ҳу­
кумати ҳар бир чоти айри, боши юмалоққа, ҳар 
бир нотиқу ғайри нотиққа, ҳар бир инсу жину 
деву париға том-том боло-боло бом (мукаммал) 
ҳуқуқ берди, деб гапуришадирлар. Бу тўғрими, 
баковул-ясовуллар, қозию қуззотлар бу гапка, 
бу ишларга тушунадирларми?” дея савол қўй­
ган адиб ушбу даъволарнинг таги пуч, асоссиз 
эканини аниқ мисоллар таҳлили орқали исбот­
лаб беради. Таҳлиллари якунида адиб ҳуқуқ 
гап билмаган, иш билмаган Зайнаб опаларники 
эмас, ҳийлагарликда шайтоннинг устози бўл­
ганларники ёки иблисга мардикор тушганлар­
ники, деган хулосани чиқарадики, ўша мус­
табид тузум шароитида ҳақиқатни бу тарзда 
айтиш чинакам жасорат экани ортиқча изоҳ та­
лаб қилмайди. Умуман, Абдулла Қодирийнинг 
мақолаларида фикр бамисоли чақмоқдай ёрқин 
— ўқувчининг қалбу шуурини чароғон қилиб 
юборади, ҳажв ханжари худди жарроҳ тиғидай 
ўткир — жамиятдаги иллатларни аёвсиз кесиб, 
муолажа этади. 

Мақоламизда қўйилган муаммо — “Ўткан 
кунлар”да эътиқод масаласи ёритилишига кел­
сак, роман асос эътиборига кўра, ислом маъри­
фати руҳи билан суғорилганини таъкидлашга 
бурчлимиз. Бу хусусият қуйидагиларда кўрина­
ди: адиб асарда вақтни исломий ўлчовда бе-
ради. Саналар ҳижрий-қамарий йил ҳисобида 
келтирилади. Жумладан, асар “1264-ҳижрия” 
(милодий 1845-1846) санаси билан бошлана­
ди. Романга муаллиф ёзган изоҳда Нормуҳам­
мад қушбегининг Тошкентдаги беклик санаси 
1270-1273 ҳижрий йиллар ораси экани айтила­
ди. Кумушнинг қабрига тошдан ўйиб ёзилган 
лавҳада таваллуди 1248, вафоти 1269 ҳижрий 
экани қайд этилади ва ҳ.к. 

Романда куннинг қайси палласи экани на-
моз вақтига кўра белгиланади: “қуёш ботқан, 
теваракдан шом азони эшитиладир”, “субҳ на-
мозини ўқиб арава қўшилди”, “асрдан бироз 
эртароқ ҳукумат аскари билан халқ орасида 
уруш бошланди”, “Хуфтон намозидан сўнг 
янгиланган ташвишларни бироз унутдирар 
умиди ила пойчароғ ёнига ўлтуруб, Фузулий 
девонини варақлар эди” сингари. Вақт ифодаси 
учун ҳар бир мусулмон адо этадиган беш вақт 
намознинг ўлчов асоси ўлароқ танланиши, ав­
вало, романда муаллиф томонидан белгилан­
ган ижодий концепция тақозоси бўлса, иккин­
чидан, романда адабий замоннинг мусулмон 
эътиқодига мувофиқ поэтик тизим даражасига 
кўтарилганидан далолат беради. Бундан ташқа­
ри, бошқа ҳар қандай бадиий асарда бўлгани 
каби “Ўткан кунлар”да ҳам “замон — вақт фи­
зикавий мазмундан адабий-фалсафий моҳиятга 
кўчади”.

Адабиётшунос Узоқ Жўрақулов роман 
манбаини “илк сюжет” — Қуръони каримдаги 
Одам алайҳиссалом тўғрисидаги илоҳий хабар­
га боғлайди. Бу фикр “илк учрашув мотиви” 
ва “висол мотиви” билан боғлаб асосланади. 

жадидлар ру²и


